NICWOFUI} JADERE PAPIA QIZEC | a i

JICWOFUD janere papia | & Il irec mannao Israe & Judanic era nicwofunfac-jenic
juwejumbin janere dan a binan garepkekicne fokac. Era nondegnao porofete jajahec,
Elia & Elisa, jahere binag i mamac bahuc raekicne. ( Nicwofun I, gan 17-19 & 21,
era Nicwofun Il, gan 1-9.)

Nicwofun | & 1l i bafauckepene dakane sako jahec & moc fuakac.

Dakane namba 1 i Dicwofun |, gan 1-11.
Dakane namba 2 i Dicwofun |, gan 12 - Dicwotun ll, gan 17.
Dakane namba 3 i ine Dicwofun Il, gan 18-25.

Dakane namba 1 irec mangnao gan 1 - gan 2:11 ira Dawidire dan gécne er& hamoc-
-ticnere binan fokac. Gan 2:12 - gan 11 ira ine nicwofun Salomo ere binan qérenke-
kicne fokac. Salomo e pic mamana sakoheczi nicwofun gie-ticne bame weniguc
ewec, erd Jerusalem haeo Wofunte taha ufun bawec (ganp 6-8) irec binan mecne,
erad wiac gacne ebac eme Wofunzi maname saqorewec irec dan i mamac garenke-
kicne. Gie-ticnere dan qizecne moc gan 2:12 ira keczinuc raekicne fokac: “Eme
Salomo e mamac-ticne Dawidire neneo nehame uucman-ticne sanan qanganne
fowec.”

Dakane namba 2 ira ine Israe nic janere uucman fowefukume fafauc sadko fuame
uucman jajahec epic, irec dan fokac. Uucman jajahec ine moc i Israe picguru 10
janere uucmarn, a4 moc ine Juda & Benjamin nicguru janere uucman, iguc fuawec.
Ehame Israe nicguru 10 jagere uucmap i fowefuku jara damep 721 B.C. ira
omaewec, irec dag i mamac fokac.

Dakiane namba 3 irec magnao ine Juda nicguru janere uucmante binap fokac.
Eme binan i bawareku, Jerusaiem hae gizec-jenic hetac gatatiekicne 4 Juda picguru
jane Anutuzi manahame hehesic-jegicte era Babilonia maregko bacjopa rakicne ira
batarakicne. Wiac i jara damen 586 B.C. ira fuawec.

NICWOFUN papia | & il irec mannao Israe & Juda picguru janere nicwofunfac
tuczi tuc juwefuhuc Anuture maio juju & gie-jenic wenipuc ebac epie Wofunzi
jambun-jopawec me batin-jopawec, dan i mutanipkehuc mufua-nére-farekicne
hacne.

NICWOFUI) |

Abisagazi Dawidi kinpan gacnehuc juwec

1 Nicwofun Dawidi e jara bocjaha bazura picqizec jamban ewec. Ehame
sahac-ticne qoruc wiaczi fonke-bipiehapie sifu mi haropkewec.
2|lpuc eme nicwofunte kigan qagafac jane zinuc azacnembin: “DNicwofun-
-nanec, nane naru 3enon moc bafua-garepene manfungao juhuc kinan
gagarezejec. Ehuc nafeo me faigao fohuc heharonguzejec.” *Jane inuc
muhuc Israe hae maren sac naru sahac hawari bian moc bafuaninte babasa
gie bambin. Ehuc Sunami marenkonec naru moc 3anene Abisaga bafuara
nicwofuntao bafisimbin. *Naru e sahac hawari-ticne bianne jamban. E
nicwofun jaunkehuc kinan qacnewec, & nowe nonan juju ine mi jupic.

437



1:5 NICWOFUN |

Adonia e mamac-ticne rasi ecnehuc picwofun nene rauckeocte
fotariewec

*Eme Hagitire nokad 3a4nene Adonia, e sahac fefe ehuc 3iguc muwec:
“No nicwofun ezepac!” Inuc muhuc keretac & becéasicko rara nic rocjopa-
huc kinan qaqgaféac-ticne 50 manfun-ticnao juninte rocjopawec wac.
® Mamac-ticnezi ine damen ira me ira 3inpuc wiocnehuc mu batip moc mi
ecnewec, “Go wemocte inuc ekomec?” Eme nic e sahac hawari-ticne
bianne jamban. E Abisalom fuame faicnao fuawec. "[Jic e Zerujare noka
Joabe a taha bapa Abiata jahehec dan muc manac embin, ehame jahe dan-
ticne dopekepic. ® A taha bapa Zadoko & Jojadare noka Benaja & porofete
Natan, erd Simei & Rei & Dawidire momori funfupfac, pic tapiri sakohec
hacne, jange ine Adonia erao mi 3uhuckembin.

*Eme Adonia e lama bulimakao nicne & bulimakao wokeman sakohec
rocjoparad qoruc gaqajac nic ere opa heriripnao gana sako moc newec
3anene Sohelete,” ira taha bazi rikewec. Ehuc picwofunte nokafac, qafacne
sasawa héacne, era Judanic gacne nicwofun kinan gacnembin jane mamac
hefarec-jopawec. '°Porofete Natan & Benaja & nicwofunte momori
fupfunfac erad hahac-ticne Salomo jane ine mi hefarec-jopawec.

'"Eme Natan e Salomore nengoc Batiseba zinuc wiocnewec: “Hagitire
noka Adonia e bombon-nanec Dawidizi kduc bahame biac nicwofun ejec, i
goki moc manamec me? '?lrec 3i hazec raec, go gahacne a nokage Salomo
nohere juju weniguc erd npezickecmu irec dan moc gazape. '*Ajoc, go
3inuczia gicwofuy Dawidirao rara 3inuc azacnec: ‘Nicwofun-nane, go maraé
jaha kinan naruge no dan zinpuc mupanke-naremen i: “No rariehape nokage
Salomozi &kehocnurd nicwofun peneo nezejec.” Eme 3i fugne weninucte
Adoniazi picwofun ejec?’ '*Erd manac, go nicwofunhec dan muc manac
ehuc juhapire jaha no fisird dange dopeckehuc binan gacne 3zuhuckera
bape taraocmu.”

*lpuc éazacneme Batiseba e picwofun juwec ficman ira raziwec.
Nicwofun e ine npicgizec jamban ewecte Sunami nokac Abisagazi kinan
gacnehuc juwec. '®* Ehame Batiseba e nicwofunte maio fodaperad 3ane mai-
-ticne marepko hetutuckeme nicwofunzi wiocnehuc muwec: “Go wemo
wiacte warekomec?” '"Wiocneme dan 3iguc batikiecnewec: “O bombon-
-nane, go Wofun Anutugere maio kinag naruge no 3inuc mupanke-nare-
men: ‘No rariehape nokage Salomozi akehocnura nicwofun neneo nezejec!’
** Dicwofun-nane, 3i ine mi manahuc juhantec mi Adoniazi nicwofun ezejec
i! '* Ehuc bulimakao nicne gacne & bulimakao wokeman sakohec erd lama
wiac guru sako rocjopara taha bazi rikewec. Ehuc nicwofun gore nokafac
sasawa era taha bapa Abiata & momori janere micne Joabe hefarec-jopahuc
kinannicge Salomo ine mi hefarewec. *°Inuc ewecte Israe nic sasawa jane
nicwofun-nane gorao zane fifarengopien. Go rariehantec mozi nicwofun
juocmu i mufua-jarecmura wonec jungopieg hacne. ?' Erd nicwofun-nane,
juku 3ipuc fuazacte hawicnukac: Go mamacfacge janerao 3zuhuckehuc
hamora 3anerunko fohantec no & noka-nane nahe kinhec ezipeckohec.”

2Eme Batiseba e nicwofuphec dan dan ehuc domahame porofete
Natanzi fisiwec. ** Fisime picwofun 3iguc azacnembin: “Manakic, porofete
Natan e warejec domakac.” Eme porofete e picwofunte maio fuard zane
mai-ticne marenko hetutuckewec. 2*Era picwofun 3ziguc wiocnewec: “O
"Nanacne danko: Homa Qana.

nicwofun, go gahac mutec Adoniazi dkehocgurd picwofun gie bakac. me
weninuc? ?*E migecgac hacne hurd bulimakao nicne gacne & bulimakao
wokeman sakohec erd lama wiac guru sako rocjopajec i taha bazi rikekac.
Ehuc nicwofun gore nokafac sasawa & momori janere micne erd wac taha
bapa Abiata mamac hefarec-jopame jane ehec tiwa bazi & opa wiac nan-
gopien, erd owackehuc 3inpuc mungopien: ‘Nicwofun Adonia e damen 3ora
jurazihuc juzejec.” **Kinannicge no a taha bapa Zadoko & Jojadare noka
Benaja ' erd kinannicge Salomo nane ine mi hefarec-napojec. 2 Eme
nicwofun-nane, go mozi dkehocgura nicwofun gie baocmu i kinannicfacge
nane kauc bahuc juhapene go gahac manatec wiac 3i fuajec me weniguc?”

28 Porofete e dan igpuc mume picwofun Dawidizi manara 3ipuc muwec:
“Batiseba wiracnepie wareoc!” Eme e warerd picwofunte maio domawec.
** Ehame nicwofunzi ziguc azacnewec: “Wofun e jujambankekacte 3ara
harin' fupne funne irecnec bataracnu-farewec. **Eme no Wofun lsraere
Anutu hacne ere maio 3ipuc mujomire-garepo: ‘lJokage Salomo e juku ake-
hocnurd gicwofun gie rauckezejec.” Inpuc mupore minecgac mupe farine
fua-jambankeocmu.” *" Mume Batiseba e fodapecnera 3zane mai-ticne
marenko hetutuckehuc 3zinuc muwec: “Iicwofun-nane Dawidi go damen
3ora jurazihuc juzemec!” :

%2 Eme nicwofun Dawidizi 3ipuc muwec: “lone taha bapa Zadoko & poro-
fete Natan era Jojadare noka Benaja wira-jarepie warenzepien.” lnuc mume
wira-jarepie nicwofunte maio ware fuambin. **Eme picwofunzi 3inuc
jazawec: “"Done kinannicfac-nane fekicne rocjopapie ware bafic-nopahuc
noka-nane Salomo ncre dongi faio raera Gihon opéo bahunzepien. ** Eme
taha bapa Zadoko & porofete Natap jahe wokeman ruacnepire Israe nic
janere nicwofun ezejec. Ehame gen gahuc 3ipuc mun3zepien: ‘Dicwofun
Salomo e juragihuc juzejec!’ **lpuc efarera jowa wefupie eki dkehocnura
nicwofun nene-naneo nehuc Israe nic gurip bajarezejec. E Israe & Juda nic-
guru janere micne sdko eocte mutarakopac héacne.” *°Eme Jojadare noka
Benajazi nicwofun dag zinuc batikiecnewec: “lguc hacne fuazejec! Ehame
nicwofun-nane gore Wofug Anutuzi mume sanankezejec! 3 Ehuc picwofup-
-nane go dope hutun egarehuc juwec iguc jaha Salomo ecnezejec. Ehuc
nicwofun juj.u-ticnere 3ane bine basokame gicwofun-nane Dawidi gore 3ane
bine sirickezejec.” .

8 Eme taha bapa Zadoko & porofete Natan & Jojadare noka Benaja era
Kereti & Peleti momori guru jane Salomo npicwofun Dawidire dongi faio
raera Gihon opao bahumbin. *° Eme taha bapa Zadoko e bulimakao 3uneo
wokemarn opa qapie hura domawec i Wofunte qoruc bozeonec rora Salomo
ruacnewec. Ehame gen qgahapie nic nokac sasawa jane owackehuc dap
keczinuc mumbin: “Dicwofun Salomo e jurazihuc juzejec!” * Tarame nic
nokac sasawa jane hehackera Salomo bajapehuc risiembin. Era zeri bari
ehuc gae wopie kike fanan-jenicte era marenzi qiqiteckewec.

‘" Eme Adonia e jahacne a tiwd 3zepecte hefarec-jopawec jane nana
nafarehuc fanao i manambin. A Joabe e genfanan manara 3inuc muwec:
“Haeo ojowa sako fuakac i funpne wenigucte?” **E dan igpuc muha muhame
izia taha bapa Abiatare pokd Jonatanzi fisiwec. Fisime Adoniazi 3iguc
azacnewec: “Warec, nic farine go, binedan bianpne moc.mécne bafisikic.”
“*lpuc mume Jonatangzi Adonia dan 3inuc batikiecnewec: Aricne, no
binedan zipuc bawarekopac: “Dicwofun-nanec Dawidi e Salomo glcwofug
juocte &kendannejec. “‘Ehuc taha bapa Zadoko & porofete Natan a

Jojadare noka Benaja era Kereti & Peleti momori ejareme nicwofunte dongi
faio raembien. ** Eme taha bapa Zadoko & porofete Natan jahe nicwofun
eocte Gihon opao wokeman ruacnepirec. Inuc epire tarame irecnec 3eri
bari ehuc wefurd hae sakoo ojowa sako epie fanan-jenic manambien
hacne. “°Erd i sawa macne, Salomo e 3i biac npicwofun neneo npekac.
‘’Eme nicwofun kipanpicfac-ticne - fekicne jape npicwofun-nanec Dawidi
bubian dan azacneninte erao fisihuc 3iguc Aazacnembien: ‘Anutugezi
Salomore 3ane bine basokame gahacne 3ane bine sirickezejec, & gurin bapa
gie-ticne basananpkeme gahacne jauruzejec.’ Inuc mupie picwofun e fofo-
-ticnao nehuc fodape-jarejec. **Era wac dan zinuc jazajec: ‘Wofun Israere
Anutu e mumbiankezo. Eki hacne mana-nareme soctofafac-nane jane-
raonec moczi 3ange-nanezi honehape akehocnuhuc nicwofun nene-naneo
nekac.'”

“Eme Adoniazi hefarec-jopawec jane dan i manara fafare saqorehuc
faharera sinsan gafarembin. *° Ehame Adoniazi Salomore hawickewec. Irec
faharera ra alata 3upenao menezi hehawickewec. °'Eme nic gacnezi
Salomorao fisira 3ipuc azacnembin: “Manakic, Adonia e nicwofun Salomo
gore hawickeme alata 3upenao hehawickehuc 3inuc mukac: ‘IJicwofun
Salomo e 3ikazi kipannpic-ticne no mi gahamocnuocte mujomire-nare-
zejec.”” 2 Eme Salomozi muwec: “IJic e siocmac juocmuo sahac-ticne moc
mi bauwapemu. Wiac hehesic moc ebac eocmuo ine hamozejec.” **[ic-
wofun Salomo e inuc mura nic sorec-jopame ra Adonia alataonec rora jowa
warembin. Eme picwofupnte maio fuard fodapecneme Salomozi 3iguc
azacnewec: “Sacne, ficgao rac.”

Dawidizi Salomo mu ketery ecnewec

Eme Dawidi hamoc damen-ticne gandankewecte noka-ticne Salomo
undan kecziguc azacnewec: ?“Maren sac nic napac hamonante
mukicnere 3i hamoc damen-nane maickekac wac. Irec go sanankera nic
farine juzemec. *®Ehuc Wofung Anutugezi wiac mutacne-gareekac i repke-
-farezemec, erad hata-ticnao ate rahuc dansanan 4 sacmutac & mumutac era
mumutanin dag, Mosere sacmutac danko qarenke-farekicne fokac i ninic
jaha renke-farezemec. Ipuc ecmuo ine wiac sasawa ebac etec fario qaocmu
& ira me ira rahuc mi bititiecmu. *Ehame Wofun e no dan 3inuc mupanke-
-narewec irec farine bafuaocmu: ‘okafacge jane hata-jenic sonankehuc
nore maio 3oqac erd aimun a siocmac jufareninpmuo ine noni mupe Israe
kikefunte picwofun neneo gic moc mi basa-jambankenipmu.’
$“Eme Zerujare noka Joabe e wiac gagapacne moc enarewec i goki wac
manakic. E Israere momori guru janere micne jahec Nerare noka Abene &
Jeterare nokd Amasa jahe kosa jofahuc wama damenko 3ika gaqa gie bame
socjekiczi umbika-ticne a kikehuhu-ticne ruacnewec. °Go manqaran
fogarekac irec sac ehuc nic janqanhec keci akicketec wama faio mi
hamozejec. 7A Gileade nic Barizilai ere nokafac ine ehamo-jarehuc
juzemec, ehuc mana-jarehantec gore teboo nana nahuc junzepien. Mana-
kic, no hahacge Abisalomte hawicnume wisehuc juhape jane hacne &go
enarembin. ® Erd manac, Gerare noka Simei e gohec jukac wac, e Benjamin
méarenko Bahurim hae npekac irecnec. No Mahanaim haeo razo ehape
damen ira eki hacne maretec sawecnuwec. Eme irec faicnao nohec baba-

440



NICWOFUN | 2:26

fuac enacte Jordan opao hufame no Wofunte maio 3inuc mupankecnepo:
‘No zikare micko mi raecgupemu.’ °[Jic e ine akicketec mi juzejec. Go nic
manqgaraghec jukicte weniguc ecnetec sackeocmu i gahac manakic. E
janqanhec era sifu gatec soc ruahuc hamozejec.”

Dawidi hamowec
(Bin 1, 29: 26-30)

“Eme Dawidi e apa nosafac-ticne marac jaha hamombin janerao zuhuc-
kehuc hamome hae gizecko duckembin. ' E Israe kikefun janere npicwofun
juhame jara 40 tarawec. E Heboron haeo jara 7 & Jerusalem haeo ine jara
33 picwofup juwec. '*Eme Salomo e mamac-ticne Dawidire eri neneo
nehame uucman-ticne sanan ganqanne fowec.

Salomozi uucman-ticne foocte basanankewec

'*Eme Hagitire noka ‘Adonia e Salomore nengoc Batisebarao fisime
3inuc wiocnewec: “Go wamao warekic me?” Eme muwec: “Ine hacne, no
wamao fakopac.” ' Era zuhuckera muwec: “No dan piticne gazazo mana-
sukopac.” Mume muwec: “Sacne, mutec manape.” '*Eme muwec: “Israe
kikefun jane zengoma norao zane fihuc no gicwofug-jenic jupemura muha-
pie uucman i nore bine ewec, i gahac manakomec; eme sifu Wofunzi
maname fowecte nicwofun gie nowac rohuc qananere meo raekicne. '* Eme
3 nunumu mocjaha mac numu-garepe danpnane mi gikinpnezemec.” lguc
mume 3ipuc azadcnewec: “Dange mutec manape.” '"Eme muwec: “Go
nicwofun Salomo &zacnetec eki Sunami nokac 3anene Abisaga nareme
nonan-nane ezac. Salomozi gore dan mi gikipneocmu.” '® Eme Batisebazi
dan zinuc batikiecnewec: “Sacne, no gore dan i nicwofun azacnepemu.”

'* Eme Batiseba e Adonaire dan i picwofup Salomo mufuacneocte ere
ficko fewec. Feme nicwofun e fahare ere manfunko rahuc fodapecnera risie
eri nene-ticnao mocwac waha newec. Eme nicwofun nepgoc-ticnere nene
moc béafuard mefarenaopec hecnepie waha newec. 2°Ehuc 3inuc muwec:
“No wiac piticnere mocjaha mac numu-garepe dangnane mi gikinnezemec.”
Eme nicwofunzi dan 3iguc batikiecnewec: “Nengoc-nane, go dange mutec
manape, erd wemocko gikipnepemu.” ?'lguc mume muwec: “Sunami
nokac 3anene Abisaga e hahacge Adoniare nonan eocte sacne racnezo me
macne?” 22 Eme nicwofun Salomo e nengoc-ticne dan 3inuc batikiecnewec:
“Go Sunami nokac Abisagazi Adoniare bine eocte numu-narekic, inuc jaha
nicwofun gie i erea eocte numu-narenzan me! E hacne hahac-nane jukac,
erd taha bapa Abiata & Zerujare noka Joabe jahe wac erao qohotakopirec.”
2 Nicwofun Salomo e dan inuc mura Wofunte maio mupankehuc kec3zinguc
muwec: “Anutuzi baficnuhame Adoniazi dan muwec irec okacne gape
hamozejec. ?¢ Anutuzi basanannuhuc mamac-nane Dawidire eri neneo
raecnurd mupankewec irec sdc uucman moc béafua-narewec ere maio
musanankekopac hacne: Adonia e minecgac jaha hamozejec.” ?*Iguc mura
nicwofun Salomozi Jojadare nokd Benaja soreme eki rara Adonia
gahamowec. .

*Eme picwofun e taha bapa Abiata 3zinuc dzacnewec: “Ajoc, go Anatoti
hae marenko giegange fokac ira rac. Manakic, go hamocte bine enzan.
Eme sifu migecgac mi gahamocgupemu. Go marac jaha mamac-nane

Dawidire maio Wofun Anuture katapa renkemen, era 3aré harin faio juhame
ehec mamac jumen irec erd akicgukopac.” *' Salomozi iguc muhuc Abiata
japeme Wofunte taha bapa pic mocwac mi juwec. Ehame Wofunzi marac
Silo haeo Elire kikefunfac janere findandan muwec i depkewec hacne. |

2 Eme Joabe e marac jaha Abisalomtao ine mi qohotaweczi irec bine
mana-farera Adoniarao qohotawecte hawickeme gasackehuc Wofunte qoruc
bozeo razira alata 3unenao menezi hehawickewec. 2 Eme nic . jane,
“Joabezi wisera Wofunte qoruc bozeo razira alata heririgpnao domakac,”
inuc muhuc gicwofun Salomo mufuacnepie Jojadare noka Benaja sorehuc
zinuc azacnewec: “Ajoc, go rard gahamoc!” *°Eme ‘Benajazi Wofunte qoruc
bozeo fisird Joabe 3inuc &zdcnewec: “Go wahacmura picwofunzi mume
gazakopac!” Eme muwec: “Méacne, no 3ira hamopemu.” Inpuc mume Benaja
e risiera Joabezi dan muwec irec binan i nicwofun bacne-farewec. *' Eme
picwofunzi 3inuc azacnewec: “E gazajec sac inuc gahamora duckec! E
funne tamiricko soc kosa hopkewec irec kin no & mamac-nanere garikinfac
naneraonec barariec. *2 E mamac-nane Dawidizi mi manahame nic jajahec e
jahacne sac jauruhuc tigne & pectac jupic jahe 3ikazi. gahamoc-jofawec,
moc Nerare nokad Abene, Israere momori guru janere micne, & moc ine
Judare momori guru jagere micne Jetera nokd Amasa. Jahe kosa jofahuc
kin hurewecte okacne. fisicnezejec. *Nic jahere socte kinzi Joabe e
jahacne & qaricfac-ticne janerao fohuc juzejec; Dawidi & qaricfac-ticne era
garikinfacne janerao & eri nene-ticnao ine Wofunte wama fohuc juzejec
sanan.” * Eme Jojadare nokad Benaja e rara Joabe gahamome ficticne
maren burocnao newec ira duckembin. *° Eme picwofunzi Jojodare noka
Benaja e Joabere tuc qard momori janere micne juocte akendapnewec, a
taha bapa Zadokozi Abiata dkehockeocte mucnewec.

s Eme irec faicnao nicwofunzi Simei hefarerd 3inuc azacnewec:. “Go
Jerusalem hae 3ira fic moc bara ira nene juju ehuc ira me ira mi rajamban-
kezemec. " Go 30an mocko hae behera Kidoron opa fotacnerad hae mocko
racmuo .ine hamo-jambankecmu, i manapankezemec. Bahacgere era hamo-
-jambankecmu hacne.” ** Eme Simeizi picwofun dan zipuc batikiecnewec:
“Go dan mukomec i manape sackekac. Erd picwofun-nane, go kinanpicge
no dan nazakomec irec sac epemu.” Eme; Simeizi Jerusalem haeo damen
3ora jufewec. ,
~ % Jufeme jara 3 tarahame Simeire kinap motec jahec jahe wisecnera
Makare noka Akisi, Gati haere nicwofun erao rapic. Ehame pic jane Simei
3inuc azacnembin: “Manakic, motec jahecge Gati haeo jukopirec.” *° Simei
e iguc manard dongi-ticne sate raecnera kinan motec jahec-ticne basac-
-jofaocte Akisirao Gati haeo rawec. Raku bafuac-iofara irecnec barisiec-
-jofawec. *' Eme Simei e Jerusalem haeonec Gati haeo rara risiewec irec
bine i Salomo mufuacnembin. ** Eme picwofunzi kigap sorec-jopame Simei
ecnepie fisime.ziguc &zécnewec: “No Wofunte maio mupankehuc undan
3inguc gazapo: ‘Go 3oan mocko hae 3i behera ira me ira racmuo ine hamo-
-jambangkecmu, i manapankezemec.’” lpuc mupe go dan 3zinuc barisie-
-naremen: ‘Go dan mukomec i manape sackekac, no repkepemu.’ ** Eme go.
wemocte Wofunte maio dan mupankemen i mi sonapkehuc sacmutac
dannane huckemen?” “Nicwofunz’ iguc muhuc Simei 3iguc azacnewec:
“Go mamac-nane Dawidi wiac hehesicne furne fugne ecnemen i gahac
mana-farekic, eme 3i ine Wofunzi hehesicgere okacne bazu-gareocmu.
*s Nicwofun Salomo norao ine Wofunte jambun fozejec & Dawidire eri nene

i Wofunte maio npehuc juzejec sanan.” *¢Dicwofunzi inguc murd Jojadare
noka Benaja mucneme raréd Simei gadhdmowec. Eme Salomozi nicwofun gie
baha uucman-ticnezi soka sanan ewec. ’

Salomozi Farao ota-ticne rowec

3 Eme Salomo e Aigita nicwofun Farao ehec kikimo ehuc ota-ticne

rowec. Erad Dawidire haeo jowa fisird e jahacne fic erd Wofunte ufun
a4 ganasac hae rareckehuc baku batarawec. 2Jowa fisiwec damen ira
Wofunte zanere fic biac mi bambigte pic pokac jane furu maregko taha
bazi rike jumbien. ’

Salomozi manqarante numuwec’
(Bin Il, 1: 1-13)

3Salomore manzi Wofuntao domaha mamac-ticne Dawidizi dang
mutacnecnewec sac wiac ebac ewec; mac furu marepgko taha bazi & hosac
asu bian ririke i 3uhuckera ewec wac. * Eme picwofunzi taha bazi rikeocte
Gibeon haeo rara qowi bazi 1 tausen rikewec. lra bazi ririkere furu maren
kacqene sako fowec hacne. ®Eme Wofunzi Gibeon haeo Salomio gupko
fuacnehuc zinuc azacnewec: “No wemo wiac tahacgupemurd egarekac’ i
nazatec manape!” ®Eme Salomozi dan zinpuc azacnewec: “Go kinanpicge
mamac-nane Dawidi manjaun sako écnehuc juhantec gorao gohotahuc
tinne & pectac juhuc wiac ebac ewec. Inuc eme 3uhuckerd manjaun sako
jaha ecnehuc nokd moc tahackemen eki damen 3i eri nege-ticnao pehuc
jukac. 7O Woéfug Anutu-nane; 3i ine kinannicge no enaretec marniac-nane
Dawidire tuc qara nicwofun jukopac. Erd no motec qari juhuc picwofun
giere funne biac mi mana tarakopac. ®Er& kinangicge no mac 3i nicfacge
bawosaec-jopamen janere nondenko domakopac.-Jane pic nokac guru sako
3are-jenic fejambankekacte nic moczi sacne mi wosec-jopaocmu. °lrec go
kinannicge nore man mamanasu basokatec biapne 4 saqocnere fugne hone
tarahuc nicfacge janere dan sacne mutarazepac. [Jicfacge jane guru séko
irec mozi danjenic mutarame sackeocmu?”

° Salomozi wiac inucnere Wofun numucneme maname biankewec. ''Irec
dan ziguc batikiecnewec: “Go mamana bian rohuc mumutara gie farine
bacmurd numu-narehuc juju 3oricne jufecmurd me monen mafa séko
rauckecmura me rasifacge jane hamo sipiric enipmuréd mi numu-naremec.
'2Manakic, irec erd nunumugere sicko egarehuc manqéaran & mamana sako
bafua-garepe izi nic marac jumbing a 3zahec: jufenipmu japere -mamana
sirickecmu. *Eme wiac gacnefe mi numu-naremec ‘i wac 3uhuckera
garepemu, monen mafa sako mecne era 3ane bine sdko mamac. lrec gore
damenko nicwofun gacne juninpmu jane gore sac mi bafuanzepien. '*Go
nore hatao juhuc dansanan 4 sacmutac dagnane mamacge Dawidizi ewec
irec sac ehuc renkecmuo ine ranqa rangqa jambunguhuc jupemu.”

s Eme Salomozi qarera 3inuc mana tarawec: A, 3i gug manakopac. Iguc
muhuc Jerusalem haeo ferd Wofunte 3azafic katapa irec manfupko
domahuc qowi ‘bazi & wama bazi wiac rikerd fekicnefac-ticne tiwa bazi
ejarewec.

Salomo e mangaranhec juhuc mumutara gie bianne bawec

'*Eme damen ira sasec nokac jajahec jahe picwofun dan azacnenicte
erao rapic. '" Era nokac moczi 3inuc azacnewec: “O bombon-nane, go dan
gazape manac: No & nokac keczi nahe fic mocjahao nec foc eekoperec.
Eme nahe ira nehuc no motec moc ropo. '® Ehame 30an gie bapa 3 tarame
nokac keczi e motec moc rowec wac. Nahe fic ira bucjamban-nahec jupec,
nic me nokac moczi nahehec moc mi jujambankembin. ** Eme nokac kecsi
e nafeo gun fohuc motec-ticne fohamowec. 2°Erd nafe 3zaninko faharera
kinan naruge no gun fohape nore motec nowac rord buman-ticnao raewec
a e jahacne motec hamocne ine norao réewec. ?'Eme hae fureme
motec-nane mon gumezore faharehuc honepe motec e hamocne fowec.
Ehame hae fure taninkeme hone-hamora 3ziguc mana tarapo: Motec keci e
moc e noni mi ropo.” ?*lgpuc mume nokac ago-ticnezi muwec: “l burec,
motec qaricne jukac e nore, gore motec ine hamojec.” Mume agonezi
muwec: “Burec, nore motec e qaricne, & gore ine hamojec.” Ipuc muhuc
nicwofunte maio mu gaqatarac epic.

2 |guc epire nicwofunzi dan zinuc muhuc jasawec: “Moczi 3ipuc mukac:
‘Motec qéricne 3i nore, 4 hamocne i gore,” & moczi 3ipuc mukac: ‘Aricne,
hamocne i gore, & qéricne i nore.”” **Erd picwofunzi zuhuckerd muwec:
“Ajoc, sage sako moc baware-narenin!” Eme saqe moc racnembin. 2*Eme
nicwofunzi muwec: “Ajoc, none motec qaricne e 3azanin jaha qafauckera
dakane nifec i pokac moc racnehuc dakane. npifec i ago-ticne racnenin.”
26 l|guc. mume motec qaricnere nengoc e motec-ticnere busaqgoc fekicne
manahuc picwofun 3inpuc azacnewec: “Bombon-nane inuc misac, sifu
motec qaricne e racnenin, gapie mi hamooc!” Eme Agonezi ine 3inuc
muwec: “Eki me noni mi rauckezeperec irec qafauckenin!” " Eme nic-
wofunzi muwec: “Motec qaricne mi gdhamonin, nokac babani dag mujec e
racnenin, eki hacne nengoc roro-ticne ekac.” **Eme Israe kikefun jane
nicwofunzi dan wenihuc erd mutarawec irec bine manara ere
hawic-jopawec. Jane zinuc honembin: Anutuzi manqaran tahackewecte
mumutara gie sacne baocmu. '

Salomo fekicnefac-ticne janere 3ane biri

4 Nicwofun Salomo e Israe kikefun sasawa gurin bajarewec. ? Ehame

nic. keczinuc jane micnefac-ticne jumbin: Zadokore nokad Azaria e
taha bapa juwec. * Sisare noka jahec Elihore & Ahia jahe gaqaren nic jupic,
eme Ahiludure noka Josafata eki danp mumunic fekicne juwec. *Jojadare
noka Benaja e momori janere micne juwec erd Zadoko & Abiata jahe taha
bapa jupic. ®*Eme Natante nokad Azaria e maren dakane irec micne bapa
jumbin jane gizec-jopara juwec. Eme Natante nokd moc 3anene 3abudu e
nicwofunte ago juwec. ®Ahisa e picwofunte ficko wiac fowec i sopanke
jujec, & Abedare noka Adoniram eki ine nic jabane jane kinap gie bahuc
jumbin janere sonan juwec.

”Maren dakane dakane irec micne bapa 12 jane Israe maren sacke-farera
Salomo kinan gqacnehuc jumbin. Jape npicwofun & wiacfacne nana wiac
bafua-jare jumbien, micne bapa moczi mosa mocte binpe & moczi mosa
mocte béafua jujec, inuczi inuc ejumbien. ®Janere 3ane biri ziguc: Moc
Ben-Hure, Eferaim tiki marepko juwec. ®* Moc Ben-Deke, e Makazi, Salabim,

Bete-Semesi, Elon & Bete-Hanan hae sonan-jopawec. ' Moc Ben-Hesede, e
Aruboti haeo juhuc Soko hae & Hefere maren mamac sonan-jopawec.
'"Moc Ben-Abinada, e Salomore otad Tafati roweczi Doro hae maren
sonanke-farewec. '? Moc Ahiludure noka Bana ere hae marep 3iguc: Tanaki
&4 Megido erad Bete-Sean sasawa. | Zaretap hae heriripnao Jesere juwic-
naopec forawec. Hae maren-ticne i Bete-Seapnec raku Abe-Mehola haeo,
Jokemeam hae ocninucnao fisiwec hacne. '* Moc Ben-Gebe, e Ramoti haeo
Gileade marenko juwec. Ehuc Manasere noka Jairi ere haefac Gileade
marenko nerambin & Arigoba hae maren Basan marepko forawec i maméac
sonan-jopawec. | hae 60 jane sacsanan a aenzi motac babasanan-jenichec.
'“Moc ine Idore nokd Ahinada e Mahanaim haeo juwec. '* Moc Ahimazi, e
Naftali mareg sonanpkewec. Iokac-ticne Salomore otd moc 3anene Base-
mata. '* Moc Husaire noka Bana, e Ase a Aloti maren i jahere sopan juwec.
'”Moc Paruare noka Josafata, e Isasa marepko juwec. ** Moc Elare noka
Simei, e Benjamin maren sonankewec. '* Erda moc ine Urire noka Gebe, eki
Gileade marenko juhuc Amori nicwofun Sihon & Basan marente picwofun
Ogo jahere maren fowec i sonankewec. Ehame micne bapa moczi micne
bapa keci jane qahac-jopa-farewec.

2 Eme Juda & Israe kikefun jane fua sawec eku hawecmecko mongen
forakac irec sédc embin. Jane nana opa moc mi basahuc bubian faio jumbin
hacne.

Salomo e manqaranhec era eri qarawen sakohec juwec

2 Eme Salomozi uucman gurune gurune Eufrata opaonec funpkera raku
Filisa maregko fisird Aigita marente mao hu tarawec, i jane sonan-jopahuc
juwec. Eme jane juwec sac sahac taha wiac racnehuc kinanp gacnehuc
jumbin. *? 3oanne zoanne Salomo nana wiac 3iguc bafisicnembin: Poron
uucne qanqan taru 30, erd poron uucne gagapac taru 60, 23bulimakao
wokeman sékohec 10 erd bulimakao sapa sakoonec 20, erd lama 100. Era
wac kate qowi gacne nanane 4 gagac wiac wokeman sdkohec mamac. *E
Eufrata opé 3inucpec Tifisa haeonec funkera raku Gaza haeo tarakac maren
nonden ira picwofug jurambip jane sonan-jopa-farewec. Ehame nifec &
nifec jumbin janerao wac wama sako fowec. 2°* Ehame Juda & Israe kikefun
jane Salomozi juwec sac Dan marengkonec huraku Bere-Seba haeo tarawec
nonden ira mana mezac tamiric juhuc wain gie & jambo jufu wiac-jenic
sonankehuc jumbin. **Eme Salomo e keretac fafare becasic 40 tausen
domacnembin era becasicko rara momori nic 12 tausen jucnembin. 2’ Eme
nicwofun Salomo & nic ehec juhuc né&na najumbien janere nana i micne
bapa mucjopakicne jane ru sac moczi mosa mocte & moczi mosa mocte
nana inuc bafuapie wiac moc mi basa-jambankembin. 22 Eme gie mujare-
kicne sac becasic janere nana wiac i jumbinkoa bafisi-jare jumbien.

2 Eme Anutuzi Salomo mamana sako & manqaran bafuacnehuc manticne
basokame mamana-ticnezi 3akan qaran inucne ewec. *°*Eme Salomore
manqaranzi zoan wewefunaopec nic jumbin janere manqaran me Aigita nic
janere manqaran i mamac siricke-farewec. *'Ere mamanazi nic gacne
janere mamana jauru-farewec. Ezarai gic zanene Etag ere mamana mecne,
Maholare nokafac Heman, Kalokolo & Daroda janere mamana mecne i
mamac jauruwecte 3anpe bine-ticnezi nicne nicne rarec rarec jurambin
janerao han bafarewec. *2E muqaqin dan 3 tausen mufuard gae hefuakume

1 tausen 5 ipuc ewec. *E wiac fupne fupne janere danp mufuawec. Jac
janere dan i jaméazac Lebanon tikio doma rakac irecnec funkera mu wahaku
kuen kuen jacko fuaekac erao mutarawec. E qowi kacqene janpere dan,
wipe janere dan,-erd wiac fofora juengopien & opa qowi janere dag i
mufarewec. **Maren sac nicne picne & picwofun jurambin janpe Salomo

manqaran-ticnere bine manambinte irec funne mananinte erao fisimbin.

Salomo a Hiram jahe giere babafic epic
(Bin 11, 2: 1-18)

5 Israe nic jane Salomo mamac-ticnere tuc gaocte npicwofun akendan-
nembin irec bine i Tiro picwofup Hiramzi manawec. E manticnezi
damen sac Dawidirao domawec. lIrec kinannicfac-ticne gacne jane
Salomorao sorec-jopame rambin. 2Eme Salomozi okacne dan zinuc bati-
kiecnehuc nic gacne Hiramtao sorec-jopawec wac: *“Go mamac-nane
Dawidire funne manakomec. E Wofun Anutu-ticnere bine fic moc baocte
mankew&c. ‘Mac rarec rarec 3ikazi 3ika forawecte fic i baocte qupkewec.
3ahec ine Wofunzi rasifac-ticne bawahac-jopaocte manacnewec. ‘Eme
damen 3i Wofung Anutu-nanezi rarec rarec wama sako bafua-nareme
rasifac-nane mi jungopien-a aka wac mi fokac. ®*Erd manakic, Wofunzi
mamac-nane Dawidi 3inpuc 4zacnewec: ‘No gore dkehoc nokage eri nenegao
rdepe neocmu eki 3apge-nanere fic moc baocmu,” dan irec sicko no Wofun
Anutu-nanere bine fic moc bazo mukopac. ®lrec go mutec nicfacge jane
Lebanon tikio jamézac nore bine gafarapie kinannicfac-nane jane bafic-
-jopanzepien; eme no kigannicfacge janere gie furi i goki mutec sac rae-
-garezepac. Go gahac wac manakic, Sidonnic jane jac gaqafarare funpne
mana-hamoengopien, nanere nicfac jane ine mi manaengopien.”

"Eme Hiram e Salomore dan i manara bubian sdko manahuc dan ziguc
muwec: “3oan 3i Wofug mumbiankezo! Eki hacne Dawidi pokd moc
mamanahec tahackewecte npic nokac guru sdko sacne sonan-jopaocmu.”
®lpuc mura Hiramzi Salomo dan okacne 3inuc batikiecnewec: “Go dan rae-
-naremec i manapac. Go jaméazac a wetejac irec dan nazamec i egarekac
sac epemu. °l)icfac-nane jane jac i Lebanon tikionec bawahard hawec-
mecko raeninmu. Eme mupe jacombanne qaturepie 3ae fuame hawecko
bahuku hae mutadcnecmu ira raenipmu. Eme hetatiepie goki ine okacne
narehuc no & wiacfac-nane nane nana wiac béafua-narezemec.” '*Eme
Hiram e Salomozi muwec irec sacko jamazac & wetejac raecnehuc juwec.
""Eme Salomo e Hiram okacne bazucnehuc wiacfac-ticne janere mana-
suhuc padi taru 20 tausen a oliwa ganzannekicne irec pake 20 tausen jaha
rdcnewec. Jara sac inuc racnehuc juwec. '*Ehame Wofunzi Salomo
mupankecnewec sac manqaran bafuacnewec; eme Hiram & Salomo jahere
nondenko wama fowecte 333afic moc epic.

'* Eme nicwofun Salomozi israe kikefun janeraonec nic 30 tausen kinan
qaga gie baninte bawosaec-jopawec. '“Erd mosa sac nic 10 tausen
Lebanon tiki marenko sorec-jopame rajumbien. Jane ira mosa wan juku
risierd mosa 2 hae-jenicko jujumbien. Ehame Adoniramzi sonan-jopahuc
juwec. "> Eme nic 70 tausern jane Salomore mafa wiac hapo jumbien, & gic
80 tausen jane ine tikio gana qafaucke jumbien. '®*Erad i sawa macne,
janerao nic micne 3 tausen 300 zuhuckerd jumbin. Jane gie gizeckehuc njic

gie bahapie hone sonan ejare jumbien. '’ Eme picwofunzi giedan mujareme
sac ficte hobeten raezore qana kacqene & furi sdko he bafiauc ehuc ropie
warewec. '* Ehame Salomo & Hiram jahere fic bapa nic & Gebali nic jape fic

bazore gqand wiac mecne & jac wiac mecne i he fasaec ehuc ba akic
efarembin hacne.

Salomozi Wofunte taha ufun bawec
(Bin 11, 3: 1-14)

6 Israe nic jane Aigita maregkonec wahara juwefukupie jara 480 eha

Salomozi Israe nic janerao gicwofun gie bahuc juhame jara 3 & mosa
2 ewec, mosa 3anene 3iwi, damen ira hacne Salomozi funkera Wofunte
ufup bawec. 2licwofun Salomozi Wofupte ufunp bawec irec sac zipuc:
Joricne-ticnere sac kubi 60, otecne-ticnere sac Kubi 20, harn bafekicne ine
kubi 30 irec sac.* *Eme fic farinao hae gangan moc bawec irec otecnere
sac kubi 20, a fic mainao zuhuckewec irec sac kubi 10. * Eme rareckehuc
qagatac katan raewec, rapenao bapitiwawec & mannao ine basokawec. S Era
fic farine & furufic i orapkehuc fic zuhucne bara manpne manne ake tacne
rawec. ° Fic 3uhucne i fenganne 3. Juwic otec-ticnere sac kubi 5, 343aninko
6 & fenganne faicpec irec otecnere sac kubi 7. Fic sapenao fenpganne
fenganne razi fowec ira jac otecne mac iticnehuc rae rakicne.

"Eme taha ufun bambigko masi 3zinuc fuawec: Qana wiac i ganan ba
akic efarekicnere ufun bahapie hama me raric me aen wiacte fanang moc mi
fuawec.

® Ficguhuc juwicnere motac i fic fareopec domawec, eme irecnec riri
ooran rareckehuc bakicne i fenganne 343aninko fewec, eme irecnec riri

* 1 kubi i sdcmeta moc 18 inses me 46 senti meta irec sac.

moczi fenganne faicpec fewec. ®Salomo e inuc ehuc fic baku bafarera fic
tapane ine jamazac jaczi bawec. '°Era e fic orapkehuc.3uzuhucne bafare-
wec wac, fenganne moc i hanne-ticne kubi 5, era fic i jamazac a wetejaczi
basanankewec.

""Eme Wotunte dan Salomorao keczinuc fuawec: '2“IJone dansanap-
-nane baninipehuc mumutac & sacmutdc dannane mana reren erd hata
mutacne-narepo sac wiac ebac efarenipmuo ine no go & mamacge Dawidi
findandan nasapo i mupe fario gaocmu. '*Ehame no lIsrae picfac-nane
nonere nondenko juhuc moc mi behec-nopapemu.”

“Eme Salomo e Wofunte fic baku bazickewec. '*Eme qarinkonec
funkera feku faic tapanao fisiwec fic sapene i jamazac paraozi fonke-farera
qérigne i wete paranzi bararapnewec. '*Eme ficmanne rapenaopec ira
jaméazac paranzi ficmanne moc ake tacnewec, i sacticne kubi 20. Paran-
-ticne i qéarinkonec feku fic tapanao iticnewec. Ficmanne izi furu dindin
hacne. '"Eme ficmanne irecnec ficmanne farine zuhuckera rawec i sacticne
kubi 40. **Ficmanne i jamazac paranzi fonke-farekicnere gana hohonene
moc mi ewec. Eme jaczi handan qara fauckeme ari fuaekac irec sac hawari
parapko meta barakicne. '*Eme Wofunte 3a3afic katapa irec pene hae
fuaocte ficmanne rapenaopec furu dindin irec manne ake tacnewec hacne.
* Ficmanne irec 3oricne & otecne kubi 20, & hannere kubi 20 jaha. Eme irec
paran i gol findowakicnezi fonke-farewec era ficmanne irec motac fugnao
ira jamazac jaczi alata moc bara radewec. *' Erd Salomo e ficmanne i gol

findowakicnezi fonke-farera furu dindin irec mainao kapacwaru moc goizi
" bakicne i farewec. *2Ine hacne ficmapne sasawa i golzi fopkeku fonke-
-farewec. Erd alata furu dindipte motadc fupnao pewec i golzia wac
fogkewec.

** Eme furu dindinte bine kerubim jajahec jahere hawari i oliwa jaczi bac-
jofawec. 3oricne-jekicte sac i kubi 10. ** Eme kerubim mocte fakec pifec a
nifec i kubi 5. Irec fakec jajahec jahere sac i kubi 10 ewec. 25 Eme kerubim
moc ere sac i kubi 10 jaha. Kerubim jajahec jahere sac & hawari mocjaha.
26 A zoricne-jekicte sac i wac mocjaha, kubi 10. ?”Kerubim jajahec i furu
dindin 3&438nipnao raec-jofame domapic. Eme kerubim jahere fakec
qaratierd domapic irec mocte fakec pifeczi ficsape nifecne ake uawec a
mocte fakec pifeczi sape pifecne ake uawec wac. A fafakec jahec-jekiczi
3a3aninko babafuac epic. 2 Eme kerubim jahec i golzi fonjofawec wac.

* Eme Salomozi mume meta bapa jane fic sipene sasawa i kerubim a
hamujac era ari wiac irec hawari bapie sacke-farewec, i furu dindig ira
mecne & furufic ira wac mamac. *°Erd mume furu dindin & furufic irec
qarig i golzi fopke-farembin. )

' Furu dindinte motac i mume oliwa jaczi bambin. Katan-ticne jajahec a
watun wiac-ticne i ba akic epie tikine 5 ewec. *Ine hacne, motac katan
jajahec i oliwa jaczi bakicne, eme jahere faio ine kerubim & hamujac era ari
wiac irec hawari meta bara golzi fonke-farembin.

3 Eme mume tiri ufupte motac irec watun i oliwa jaczia bambin wéc,
watun irec tikine 4. **A motac katan jahec-ticne i mume wete paranzi
bambin, eme katan moc e ki otec-ticne jajahec & katan moc e inuc jaha
bambin. **Erd mume kerubim & hamujac era ari wiac irec hawari meta
bapie hawarine fuawec sac golzi fonke-farembin. ¢ Eme ufun rareckera hae
3ona piticne fowec i gana he akic ekicne fenganne 3 & jamazac jac fen-
ganne wag inuc raerd bambin.

37Salomozi picwofung jume jara 4 irec mosa 3zanene Jiwi ira Wofunte
ufug fupkera bambin. **Eme juhame jara 11 irec mosa 8 3anene Bulu
wahaha ufup & wiac-ticne sadcmutac fowec irec sac rae tara-farera bazic-
kembin. Jara 7 baku batarambin hacne.

Salomozi ficwiac gacne bawec

7 Eme Salomozi jara 13 e jahacne ficwiac baku bafarewec.

?Fic moc bawec 3anene Lebanon Katefic. Sacticne zinuc: Joricne-
-ticne kubi 100, otecne-ticne kubi 50 & hanne-ticne kubi 30. Fic ira watun
nicne birine 3 doma rawec, eme watun utunao jamazac jaczi bacotec rae
rambin. *Eme bacotec irec fainao jamazac katapazi tapane bambinp a
bacotec jane watun biri 3 irec utunao fombin. Watun irec 3are 45. Biri sac
15, 15 ipuc doma rambin. * Eme gaqatac katan i biri 3 rae rakicne, eme
gaqatac katan biri 3 i jane pifec janehec ana sasac bafarekicne. ®*Motac a
gaqatac katan janpe sasawa tuturun-jenpic 4, 4; eme katan biri 3 i pifec
janpehec anac sasac bafarekicne.

¢ Eme ficzora moc bawec. Ira watun nicne biricke rakicne. Fic i 3oricne-
-ticne 50 kubi & otecne-ticne 30 kubi. Era irec mainao fic moc 3uhuckewec,
i watun biri a ririnehec.

TErad fic moc bawec 3anene Mumutara Giere Fic. Ira eri nene-ticne
newecte pehuc mumutara gie bajujec. Eme fic irec sape i qarinkonec
fupkera feku tapanao fisiwecko jamazac katapazi fonke-farekicne.

SEme fic irec rapenao hae 30na moc fowec ira e jahacne fic bawec.
Erd fic moc 3uhuckerad bawec, i Faraore ota, nonan-ticne hacne ere bine.
Fic jajahec i ficzora bawec irec sac jaha bacjofawec.

®Fic sasawa i gana kacqenezi & furi sakozi barakicne; gana i sacmeda
raehuc segezi batacne fasaec ekicne. Gacne i faio fefec hefepie sapene
ewec & gacne Wofunte ufun irecnec funkera birike rakupie hae 3zona kac-
qenao fisiwec. '°Ficte hobetenne i qana farine & kacqgene rae rambin,
gacne janpere sac kubi 10, gacne janere kubi 8. ''Eme irec fainao gana
kadcqene, sacmeda raehuc he fasaec ekicne i raera jaméazac katapa mamac
rdembin. ' Hae 3ona kacqenao gana he fasaec ehuc qana biri jahec 4 moc
a biri moc ine jamazac paran inguc raembin; erda Wofunte fic irec hae 3zona
piticne & eri fic irec hae 3ona i sac ijaha bakicne.

Huramzi taha ufun mannao aenzi meta gie bawec
(Bin Il, 2: 13-14; 3: 15 — 5: 1)

*Eme picwofug Salomozi kinan sorec-jopame ra pic moc 3anene
Huram, Tiro haeonec, e jowa warembin. '“Dic e Naftali guruonec hozec
moc ere noka. Mamac-ticne ine Tironic, e aen babaronzi wiac bapa nic
juwec. Ehame Huram e wac inuc jaha aen babaronzi gie i me i baocte moc
mi qunkehuc mamana sarichec jujambankewec. Eki hacne npicwofun
Salomo erao fisira gie-ticne bacne-farewec.

'SE aen babaronzi watun gicne jajahec bacjofawec. 3oricne-jekicte sac i
kubi 18; eme ooran-jekicte sac muc moc raepie orankera kubi 12 irec sac
ewec. '* Eme aen babaronzi watun utu jajahec bacjofara watun nicne jahere
tofao 3zuhuc-jofawec. Utu jahec zoricne-jekicte sac kubi 5 ewec. ' Eme utu
jahere faio eri wiac mizekicne rareckehuc raekicne, i kadpacwaru mizekicne

7 irec hawari tinac bakicne. '® Eme eri wiac irec fainao jachandan hawari
biri 2 raec-jofahuc rarec rarec rae rawec. '*Eme watun npicne jahere tofao
utu raec-jofakicne jahere faio farogac hawari metao rae-farekicne. Jahere
sac ine kubi 4 ewec. ?° Eme jachandan hawari biri 2 watun utunere faio eri
wiac mizekicne irec fainao rarec rarec raec-jofakicne irec mannao jachan-
dan 200 biricke rakicne, & watun mocte faio sac ijaha bakicne. 2' Eme tiri
ufunte ficzuhuc mamai newec irec manfunko watun nicne jajahec akendan-
-jofawec. Watun nicne fareopec akendannerd 3zanene Jakin muwec, era
watun nicne ganaopec akendannera zanene Boasi muwec. 2 Eme watun
utune jahere faio farogac hawari meta bara raekicne. Jane inuc ehuc watun
nicne jahere gie batarambin.

2 Eme aen babaron rike suepkera opa ragac sadko mako oorag moc
bawec. Mecqanenne nifeckonec npifec fisiwec i kubi 10 irec sac. Hanpne-
-ticnere sac i kubi 5, & mucsac orankehuc farepie kubi 30 ewec. **Eme
ragac sako mecqanenne heriripnao metd wiac handan biri jajahec
rareckehuc raekicne. Eme kubi moc mapnao handan 10, 10 ipuc sasawa.
Eme irec sac fuaocte qanan afezi sasacne bard raepie foha aen babaron
rikerd hesiepie hurd fuawec. **Eme ragac sako i bulimakao hawari 12
janere faio raekicne. Japeraonec jahec & moczi faic marepkopec maickera
domambin, jahec & moczi 3zo0an huhunaopec, jahec & moczi juwic
marenkopec a jahec & moczi 30an wewefunaopec. Eme sarec-jepiczi iitic
ehapie ragac sako i fai-jepicko newec. 2 Eme raqac sako qafonne-ticne i
metape mocte sac, eme mecganen-ticne i hapec mecqanen inucne a hawa-
rine i farogac ari inucne; mannao opa hura newec i pake 2 tausen irec sac.

"Eme e aen babaronzi keretac wiac 10 bawec wac. Japere sac 3inpuc:
3oricne-jenic kubi 4, otecne-jenic kubi 4 jaha, & hapne-jepic i kubi 3 irec
sac. 2® Eme keretac jane 3inuc bakicne: Keretac farinere aen hanpne otecne
réerd rareckehuc sapene bambin. 2°Eme sapene ira laion, bulimakao &
kerubim hawari meta bara rae rakicne, & aen hanne otecnere faio sac ijaha
fowec, eme laion & bulimakao janere faicpec & juwicpec ira hendin wiac
meta barakicne. *°Eme keretac sac 3zafengan 4 fowec i aen babéaronzi
bakicne, eme otecne-jenic i aen babaronzia bakicne. Eme mene npenehasic
i tuturunne sac raekicne & opa raqac ihec zuzuhuc bakicne. * Eme keretac
irec fainao ragac nene-ticne ooran bambin, i kubi 1 irec sac bapie han
fewec. Otecne-ticnere sac i kubi 1 & nafocne ewec. Eme ira metad wiac
barakicne. Eme keretac sapene i tuturunne 4 ooran tamiric fafasac bakicne.
32 Eme zafengan jane juwic ganennao pifec a pifec nembin & otecne-jenic i
keretackonec wéatun han wahawec ihec basananpkekicne. Eme 3zafengan
sosoka-jenicte sac i kubi 1 & nafocne. **Eme zafengan jane keretac zafen-
gan igucne; eme otecne-jenic a 3afengénte hawec a zafengan mannao
dope doma rawec & zafengante ooranne i afezi sac bara aen babaron rike
hesiec epie hura fua-farewec. **Eme mebapa 4 jane keretac tuturupg séac
keretachec 3zuzuhuc bahuc raekicne. **Eme keretac fainao ira wiac ooran
moc bakicne, i kubi moc nafocnere sac fowec era watup a séapenehec
fowec. *¢ Era watun & sapene ira sawane fowec sdc meta bapazi kerubim,
laion & hamujac hawari wiac bahuc hendin hawari wiac mamac raewec.
37Keretac 10 jape mutacnekicne irec sadcko bawec hacne. Jane sasawa
afezi sacjenic bara aen babaronzi rike hesiec epie hura hawari-jenic & sac-
jenic mocjaha jamban efarewec. ’

% Eme e aen babéaronzi ku3zi sako 10 bawec. Ku3zi mocte sac i opa pake
40 huwec. Mecqanen-jenicte sosoka i kubi 4, eme keretac sac kuzi moc
moc nerawec. ** Eme keretac 5 jane ufunte fareopec raec-jopawec & 5 jane
ine ganaopec raec-jopawec era raqac sako mako i fareopec raeme  juwic
marenkopec maickewec.

“°*Eme Huram e ku3zi, sapac a soc titiere ragac wiac bawec wéc. Ipuc era
nicwofun Salomore micte Wofunte ufunko gie bawec i batara-farewec. *' E
wiac 3inpuc bafarewec hacne: Watun picne jajahec utu-jekic ooran bara
fainao eri wiac mizekicne sackera rae rawec. *?Era jachandan hawari 400
bawec wac, i eri wiac jajahec mizec-jofakicne ira biricke rakicne, ehuc eri
mizekicne mocko jachandan biri jajahec raec-jofakicne, & mocko biri
jajahec jaha raec-jofakicne. ** Era keretac wiac 10 & kuzi sadko 10 i keretac
s&¢c moc moc nerawec, *‘erd opd raqac sdko & i derd domangopien
bulimakao 12. ‘

¢ Era kuzi, sapac a soc titiere ragac wiac, ine hacne, wiac keci sasawa i
Huramzi picwofun Salomore micte Wofun ufun-ticnere bine aen babaron
emasankekicnezi bafarewec. ‘¢ Jordan wanenko Zaretan & Sukoti hae jahere
nondenpko npicwofunzi mume wiac keci afezi sac bard aen babaron rike
hesiec epie hurad fua-farewec. *’Eme Salomozi wiac keci nene-ticnao
rae-farewec. Wiac i bocjaha & neméacne jambéan, ire¢ nemac-ticnere sac
roninte qunkembin.

‘¢ Eme Salomozi mume Wofunte ufun irec wiac keczinuc i wac bafarem-
bin: Alata moc golzi bakicne, era tebo moc golzia bakicne, irec faio poron
furu mukicnezi fowec. *°Erd lambe dodoma 10 gol ematauckekicnezi bac-
jopakicne. Jane furuficko ira mai domambin, 5 jane fareopec a4 5 jane
ganaopec inguc domambin. Janere eri wiac, lambe & masune i golzia
bakicne. °* Era ragac & fitac wiac era soc titiere raqac, kason & fan wiac i
gol ematauckekicnezi bafarekicne. Eme furufic & furu dindin irec motac
katan, & fic maine irec motac i golzia bakicne.

*'Eme nicwofunp Salomore micte Wofunte ufunko gie sasawa batara-
-farepie tarame Salomo e mamac-ticne Dawidizi wiac sasawa gol, siliwa &
wacwiac gacne batiriwec i bafisira Wofupte ufupko zenan raewec.

Salomozi 3azafic katapa taha ufupko raewec
(Bin I, 5: 2-14)

8 Eme Salomo e Israe janere sonan micne, gurune gurune janere

femicnefac a garikin sac janere fekicnefac Jerusalem haeo hetuman-
-jopawec, | Wofunte 3a3afic katapa Dawidire hae, Zion hacne, irecnec miti
ufupko bafeninte hefarec-jopawec. *Mosa 7, 3inene Etanim ere damen
maickeme Israe nic sasawa jane homban sako peninte nicwofun Salomorao
fisira tumagnembin. *lIsrae nic janere sopan micne fisi-farepie tarame taha
bapa jane Wofunte 3azéafic katapa bafaharera *repkehuc bafembin, era
tutuman goruc boze & irec mannao wiac fowec i mamac rombin. Taha bapa
& Lewinic jape renkembin hacne. *Eme picwofun Salomo & Israe kikefun
erao tumanne-farembin jane sasawa 34zafic katapa baniecnehuc lama &
bulimakao bocjaha jamban hezuc-jopara tahare bine raepie janere zare
wowosene me mamana-farene mi ewec. *Eme taha bapa jane Wofunte
3a3afic katapa bafisira ficmanne 3anene furu dindig ira kerubim jahere

fakec rurumanko nene-ticnao hepie newec. ?Ehame kerubim jahe fafakec-
-jekic 3azafic katapa newec irec fainao qaratiepic. Ehuc 333zafic katapa &
renwiac-ticne i saockepic hacne. *Ren jahec-ticne 3oricnere tofa-jekic i
ficmanne 3zanene furu dindin irecnec fotacnera ficmapne mamai ira piczi
hohonere sac epic. Fic sahacnao hohonene i mi epic. *Eme katapa irec
mannao qorac tapa jajahec sawa fopic, wiac gacne aricne. Jahe Mosezi
Horebe tikio ira katapao raec-jofawec. Israe nic jane Aigita maren behera
wahahapie Wofunzi janehec zazafic ewec irec gorac tapa hacne. Eme jahe
ira fopiczi fokopirec jaha.

'“Eme taha bapa jane furufickonec wahahapie karoraczi Wofunte ufun
fusucmawec. ' Irec taha bapa jane karoracte gie-jenic baninte qupkembin.
Wofunte huriri garenzi ufun fusucmawec hacne.

Taha ufun mutirimbin
(Bin II, 6: 1 — 7: 10)

2 Eme Salomozi 3inuc muwec:
“O Wofun, go sambanko 30an rdemen nekac,
erd gahac dundapacko nene juju ezore mukic.
"*Irec go 3ira nene juju ecmura ficsdko moc 3ane binehec bagarepo,
go irec mannao nene juju erahuc juzemec sanan.”

"“Eme lIsrae kikefun jane wonec doma-farehapie picwofunzi fotikiera
jambun-jopawec. '* Jambun-jopahuc keczinpuc muwec: “Wofup, Israere
Anutu, e mumbiankezo. Eki hacne mamac-nane Dawidi dang keczinuc
azacnehuc farine bafuawec: '*‘No Israe nicfac-nane Aigita marepkonec
jowac-jopape wahambinkonettean Israe gurune gurune janerao 3ane bipe-
-nane fuaocte fic moc baninte hae moc mi bawoséaepo. Aricne, no Dawidi e
Israe nicfac-nane sonan-jopaocte bawosaepo.’ '7Eme mamac-nane Dawidi
e Wofun, Israere Anutu sasehuc fic moc bacneocte mankehuc juwec.
'*Wofunzi ine mamac-nane Dawidi 3inuc azicnewec: ‘Go 3ane bine-nanere
fic moc bazo mankekic i honepe mamana bianne ekac. *? Era sifu go gahac
mi bazemec. Aricne, nokdge moc fua-gareocmu eki 3ane bine-nanere fic
moc fuaocte bazejec.’ *° Eme Wofunzi dan muwec irec farine bafuawec
wéc. No mamac-nane Dawidi akehockehuc Israere eri neneo nekopac. |
Wofunzi muwec irec sac fuawec. Eme no Wofun, Israere Anutu ere 3ane
bine fuaocte ufun moc bapo hacne. *' Eme Wofunzi mamacfac-nanec Aigita
mérenkonec jowac-jopa wahahuc janehec 3a3afic ewec 3434fic katapa irec
nene hae moc bafuakopac hacne.”

? Eme Salomo e Wofunte alata irec manfupko Israe kikefup japere maio -

domahuc meticne sambankopec bafaharehuc garatiewec. 2 Ehuc 3iguc
muwec: “O Wofun, Israere Anutu, sambanko me maéarepko gore sac Anutu
moc mi jujambankekac. Goki hacne kinanpicfacge gore maio man hacbuc
juengopien jane manjaur fofo sanan ejarehuc janehec 3azafic emen i mi
hetacneekic. 2*Go kinannicge, mamac-nane Dawidi hacne, e findandan
&zécnemen irec farine bafuamern. Go marac miczi dap mumen i minecgac
megezi farine bafuakomec. **O Wofun Israere Anutu, go kinannpicge
mamac-nane Dawidi findandan 3ipuc &zacnemen i mutec fario qazejec:
‘Tokafécge jane goki nore maio jumern irec sacko juhuc hata-jepic aimun
jaha sonangkehuc nore maio juninmuo ine noni mupe go nic moc Israere eri
neneo nore maio neocte mi basacmu.’ 2*O Israere Anutu, go irec hacne

kinannicge, mamac-nane Dawidi hacne dan &zadcnemen i mutec sanan-
kezejec. '

*7“Jai, Anutu, go marenko sacne jucmu? Jambomac, sambanne sam-
banne jane gore sac mi ehapie go inucne sakozi no fic 3i bagarepo ira
weniguc sacne nene juju ecmu? 20 Wofun Anutu-nane, go kinannpicge no
minecgac gore maio wira wawasic ekopac irec hazec raera nunumu-nane
manazemec. ** Go fic zirec 3ipuc mumen: ‘I 3ane-nanere nege hae ezejec’;
irec go nafe 30an sac fic 3ira zane fitec wahazejec a4 kinannpicge no fic zira
nunumu gie bahape mana-narezemec. *° Kigannicge no me lsrae picfacge
nane fic 3ira wasicgupene goki faic sambanko nene haegao juhuc nunumu-
-nanec manara aki anonoc enarezemec.

' *“Dic moczi ago-ticnerao bahac nemacne bafuame agonezi mumupan
dan muocte fanoc hecneme fic 3ira alatagere magfupko mumupan dan i
muocte fisiocmuo *2ine goki faic sambanko juhuc danjekic manara kinan-
nic jahecge jahere mumutara gie bahuc nic hehesicne eebapa-ticnere sacko
okacne racnezemec & bahacmac juwec e ine tipne juju-ticnere sacko
akickezemec. :

3 “lsrae picfacge jane hehesic juhuc bugao bahapie go rasifac-jenic
mana-jaretec bawahac-jopapie jane manjepic barisiehuc gorao risiera
3apege mutaninpkehuc fic 3ira numu hefarec egareninpmuo 3¢goki faic
sambanko juhuc dapjepic manard saqocne-jenic mutamire-jarehuc
kacqenefac-jenic maren jaremen ira mocwac raec-jopazemec.

% “Jane hehesic juhuc bugao bahapie goki sambante motac hetec hoe
mi hehe méac foocmu, eme goki batin-jopakomecte fic zira zanege muta-
ninkehuc saqocne-jenic beherd nunumu gie banipmuo 3¢ goki faic
sambagko juhuc danjenic manara kinannicge no & nicfacge Israe napere
sagocne mutamirehuc mutec nicfacge maren-jenic bine gajaremen ira hoe
hezejec. Go inuc ehuc hata bianne ate ranigte qazu-jareekic hacne.

87“Eme maren-nanecko roroc me huc mimicne moc fuaocmu me nanazi
gieo hamo gan3zaran eocmu me hapic me qokic guru sako fisinipmu, me
rasifac-nanec jane fisira hae-nanec moc soméa banigpmu me wiac hahawicne
me hucséko moc fuaocmu **me wiac hahawicnezi ru sac buzaic bafua-
-néreme pic izi me izi me Israe picfacge sasawa napne numu hefarec
egarehuc fic 3ira menanec nunumuo sicne-garenanmuo *°goki faic sam-
banko nene haegao juhuc aki anonoc enarera ru sac eebapa-nanecte sacko
wiac enarezemec. Goki bucge maren nic sasawa manjenic hone taraekiczi
mannanec honeekic wac. *°Irec erad nane kacqenefac-nanec maren tahac-
-jopamen ira jufenanmu sac aran bagarehuc junzepenen.

“'“Eme nic jane 3ane sékoge & tapiri qungasangere bine mananipmu;
*2ehame pic furune moc, Israe pgicfacge nanere guruo mi fuakicnezi maren
3orickonec 3ane binegere ehuc fisira fic 3ira nunumu gie baocmu *ine
goki faic sambanko nene haegao juhuc danticne manara wiac irec me irec
numu-gareme manacnezemec. Go iguc etec pic gurune gurune maren sac
jurangopien jane 3ane binege manara Israe picfacge nane aran bagareen-
gopenen irec sac jaha aran bagarehuc 3inpuc mananzepien: Fic bagarepo
3ira 3ane binege fokac.

““Eme go picfacge ira me ira sorec-napotec rasifac-nanec jopanante
3ikao rahuc hae séko 3i bawoséemen 4 3ane binege fuaocte fic bagarepo
3irapec 3ane fihuc gorao nunumu gie bananmuo **goki faic sambanko

juhuc numu hefarec dannanec manarad dopec-nadpozemec.

*“Nic_moczi hehesic tamiric moc mi jukac, irec nane hehesic moc
bafuarad bugao bananpmu ine goki aaric manahuc rasifac-nanec janere meo
raec-napotec jane maren-jenic bembenko me zoricko fokac ira kapacwaruo
bacnapo ranipmu. * Eme nane kapacwaruo raec-ndpombin méaren ira man-
nanec barisiehuc gorao risierda numu hefarec egarehuc 3inuc munapmu:
‘Nane sagorehuc sindan & hehesic bafuamben.’ ** Nane inuc muhuc gorao
risiera rasifac-nanec kapacwaruo bacnapo rambin méaren ira man gaqgatac-
-nanec furu jaha gorao raehuc maren-nanec kacqenefac-nanec tahac-jopa-
men erd hae sako bawosdemen erd 3ane binege fuaocte fic bagarepo
3irapec 3ane fihuc nunumu gie gorao banagmuo *°goki faic sambanko
nene haegao juhuc numu hefarec dannanec manard dopec-napozemec.
*°Erd hehesic a4 gaqatara bafuard bugao bamben i mutamire-nare-farera
kadpacwaru bacnapombin jane ejaretec busaqoc mana-narenzepien.
*'Wemocte, nane gore nicfac a binefacge jungopenen irec. Go Aigita
marenko aen 3ocbarun irec sac 3éic sereren mannao jumbenkonec
bawefuc-napomen; *2irec kinannicge a nicfacge nane numu hefarec egare-
pene sac naperao 3ane fihuc mana-narezemec. 20 Wofug Anutu, goki
hacne nic gurune gurune maren sac jurangopien janeraonec batac
bacnapora binefacge bacnapomen; go kacqenefac-nnec Aigita maren-
konec bawefuc-jopahuc kinannicge Mosere micko dan rdemen irec sécko
wiac efaremen hacne.”

S*Eme Salomo e Wofunte alata irec manfunko dienzi herd meticne
sambankopec béafennehuc Wofun numu hefarec ecnekume tarame
faharewec. °®Fahare -domahuc Israe kikefup sasawa danp marac sakoo
keczinuc muhuc jambun-jopawec: %t “Wofunzi Israe picfac-ticne nanac dan
mupanke-narewec irec sac jujuhamo bafua-narewec e mumbiankezo! EKi
hacne kingannic-ticne Mose ecneme findandan bianne mufua rawec irecnec
dan moc waha gahuc farimac mi ewec. °’Wofun Anutu-nanec e mamacfac-
-nanec janehec juwec irec sacko nanacnehec juzejec wéc, e behec-napora
mi rapec-napozejec. *® Eki mannanecte gurinp baha erao domazejec. Ehame
hata-ticnao jufarehuc mamacfac-nangec sacmutac, dansananp & mumutac
dan wiac jarewec i mana reren enzepenen. **Eme no Wofunp mu wawasic
ecnekopac dan 3zizi Wofun Anutu-nanpec ere manfupko nafe 3zoan sac
fozejec. Ehame e kinannic a Israe picfac-ticne nafe zoan sac bafic-napohuc
dannanec mutarazejec. *° Ilguc enareme nic gurune gurune maren sac jurag-
gopien jane 3inpuc mana taranzepien: Wofun e Anutu farine jukac. Erao
3uhuckerd Anutu moc mi jujambéankekac. °'irec gone mannenic hacbuc
jaha Wofun Anutu-nanectao raerd dansanan-ticnere hata atehuc sacmutac
danticne damen 3i eeggopleg irec sacko sonankehuc junzepien.”

%2 Eme picwofun a Israe kikefun sasawa jaoe Wofunte maio taha ba2|
rikembin. ® Eha Salomo e bulimakao 22 tausen a lama 120 tausen i wama
bazire muhuc Wofun taha bacnewec. Inuc ehuc picwofun & Israe kikefun
sasawa jane Wofunte ufun mutirimbip. ® 3oan ijaha picwofunzi hae zona
3azaninne moc Wofunte fic mamai fowec i mutiriwec wac. Ira hacne qowi
bazi, taha bazi a2 wama bazire wokemarn wiac taha bawec. Qowi bazi, taha
bazi & wama bazire wokeman bocjaha fuawecte Wofunte maio alata aen
babaronzi bakicne newec ira wiac i rae-fareninte qupkembin hacne.

s Eme Hamati hae ramicnaonec funpkerd huraku Aigita marente opéo

tarakac maren nonden irecnec nic nokac guru sako jamban, Israe kikefun
sasawa jane hacne hehackera Salomohec tumannehuc Wofun Anutu-jepicte
maio 30an 7 homban nembin. °® Eme 30an 8 maickeme nicwofun Salomozi
kikefun mazoc-jopame jane e mumbiankehuc bubiap faio hae-jepic sac
rawinne-farembin. Wofunzi kinannic-ticne Dawidi & Israe kikefunfac-ticne
ehamo-jarewecte zeri ehuc rawinnembin hacne.

Wofunzi Salomo mocwac fuacneme arec jajahec ewec
(Bin 1, 7: 11-22)

9 Eme Salomo e Wofunte fic mecne, e jahacne erific mecne a ficwiac

gacne baocte mankewec sac i batara-farewec. *Eme Wofunzi marac
Gibeon haeo Salomo fuacnewec irec sdc mocwac fuacnewec. *Ehuc dan
keczinuc azacnewec: “Go nore maio wira wawasic emen i manapo. Eme go
nore 3ane fosanankeocte fic bamen i jambugkepo, irec manzape-nane ira
réepe ranqa ranqa forahuc juzejec sanan. * Eme go mamacge Dawidizi nore
maio juwec irec sac siocmac a tipne juhuc noni dangsanan a4 mumutac
dannane renkeninte rée-parepo i renke-farecmuo ®noni picwofur nenege
basanankepe Israe kikefun ranqa rapga nicwofun jujarecmu. Noni
mamacge Dawidi keczinuc azacnepo irec sac fuaocmu: ‘Go pic moczi
Israere eri neneo neocte moc mi basa-jambankecmu.’ ¢None me qaricfac-
-nenic none ine rapecnuhuc sdcmutdc me dapsanan-nane rae-parepo i
mana reren mi ehuc rard nemu gacne numu-jarehuc kinang qajarenipmuo
"ine noni Israe kikefun maren tahac-nopapo irecnec basirowec-nopapemu,
erd ufup 3ira nore 3ane bine foocte mutiripo i mai-naneonec tunkepe
raocmu; eme nic gurune gurune jane Israe nic nonerao iticnehuc mu gaqin
dan & mu ake sisic dan enareninmu. ® Eme fic sesuctac fuame jaurunigmu
s&c jane bipic tatara ejareha sisi fufungan ehuc 3iguc mu wioc enipmu:
‘Wofunzi wemocte hae maren & ufun 3i wiac inucne ejactewec?’ ®Janaczia
inuc wiohuc 3iguc mun3zongopien: ‘Jane Wofun Anutu-jeniczi kacqenefac-
-jenic Aigita marepkonec jowac-jopa wefuwec e behera nemu gacne
janerao qohotard numu-jarehuc kinan qajarembinte Wofun Anutu-jeniczi
wiac hadhawicne keci sasawa bafua-jare-farewec.’”

Salomozi wiac gicne ebac ewec irec binanp
(Bin 11, 8: 1-18)

'*Eme Salomo e fic jajahec, Wofunte fic & e jahacne fic i jara 20 séko
baku batara-farewec. "' Tiro haere picwofun Hiram eki jac sasawa, jamazac
mecne, wete mecne & gol mecne i Salomore anac fowec sac raecne-
-farewec. Eme picwofun Salomozi irec okacne Galilaia mérepko. hae 20
nerambin i racnewec. '*Eme Hiram e Salomozi hae 20 racnewec i hone
tacneocte Tiro haeonec wahara honec-jopara maname mi sackewec. '*irec
Salomo 3inpuc azacnewec: “Hahac-nane, go hae 3i wemo hae naremen?”
Inuc murad méren irec 3ane Kabuli muwec. Napacne danko: Guec tamiric.
Eme 38ne i 3ipuczia fokac jaha. '*Eme Hiramzi gol monen sako 120
nicwofuntao raeme rawec.

'*Eme 3i ine picwofun Salomozi nic gicne kinan gaqa gie mujareme
bambin irec binan. Jane kinan qaga gie bahuc wiac 3zinuc bafarembin:

Wofupte ufun, Salomo e jahacne ficsanan Milo & Jerusalem haere sac-
sanarn era hae sanan Hazoro, Megido & Gazere. '* Eme Gagzere haere fugne
3inuc: | marac jaha Aigita picwofup Faraozi wefurd ro rauc erd zoc raeme
zasenkeme Kanaan nic hae rune gahamoc-jopawec, erd juku ota-ticne,
Salomore nonan hacne, e meo babacte bubian wiac racnewec. '"Eme
Salomo e Gazere haere sesuctacko hae qaricne bard Bete-Horon
hae juwicne i bawec wac, '®erda Juda maren burocnao Balata & Tama hae i
mamac bawec. '° Erd wac rowan hae-ticne sasawa & keretac & becasifac-
-ticne janere hae biri & wiac gacne i Jerusalemko me Lebanon tiki marepgko
me uucman-ticnao ira me ira baocte apnackewec sac bafarewec hacne.
20 Eme Amori, Hiti, Perizi, Hiwi & Jebusi picguru janere 3ika nafoc jumbin
jane lIsrae kikefun janere tofafac méacne. *'|srae pic jane nicguru i jopa
mizieninte eipiembin. lrec nafocne jumbin janere qaricfac jane lIsrae
marenko 3zuhuckera jumbin. Eme i jane hacne Salomozi kinan qaqa gie
séko baninte mupanke-jareme 3Zuzuhuc jaha bambinzi bahuc jupgopien.
22 A |srae npic jane ine gie moc mi mupanke-jarewec. Jane momorifac-
-ticne era momori micne fekicne & wahakicne erad keretac a becasicfac-
-ticne janere sonan jumbin.

23 Eme Salomore gie wiac bahuc jumbin nic i janere micne ine nic 550
jumbin. Jane nic sopan-jopahapie gie wiac bahuc jumbin hacne.

24 Eme Salomo e Faraore otd Dawidire haeonec jowa wefurd fic
bacneweckoa rdeme fewec. Inpuc erd Milo ficsanan bawec wac.

25 Salomozi Wofun alata bacnewec irec fainao jara sac arecne 3 qowi bazi
a wama bazi era hosac asu wiac i Wofun rikecne jujec. lpuc ehuc fic
batara-farewec.

22 Eme Hawec Babaronte mecnao Edom marenko Eloti hae bembenko
Ezion-Gebe hae pekac ira Salomozi mume woke wiac bacnembin. 2" Eme
Hiram e kigannpicfac-ticne gacne, wokeo juhuc hawecte fupne mamana,
jane sorec-jopame Salomore picfac janehec wokeo jumbin. ** Eme jane
raku Ofiri maregko fisira gol monen sako 420 rora risiehuc picwofun
Salomo bafisicnembin.

Seba marente nokac wofunzi Salomorao fisiwec
(Bin I, 9: 1-12)

1 0 Eme Seba méarente nokac wofun eki Salomore 3zane bine manara dap
heraricnao esaickeocte fisiwec. ?E kikefupfac-ticne guru sako
jamban japehec Jerusalem haeo fisimbin. Ehame kamelefac-ticne jane
nana ba baziziwec eere wiac mecne, gol bocjaha mecne & gana wiac furi
sdko i maméc asickembin. Eme e Salomorao fisira ehec danpezore man-
kewec i azacne-farewec. *Era dan wiocnewec sac irec okacne Salomozi
sacne batikiecnewec. Dicwofun e wiwio irec me irec okacne béarisieocte
moc mi bititiewec héacne. ‘Eme Seba marente nokac wofup e Salomo
manqaran-ticne a fic bawec *a tebo-ticnao nana wiac fowec, a kacqenefac-
-ticne e oragkehuc nembin & kinan qagaféac-ticne jane naqi biapne rojuhuc
kinan gacnembin & wain sonanfac-ticne gie-jenic bambin erda Wofunte
ufunko qowi bazi rikehuc juwec, wiac i sasawa hone-farera manne

omaewec.
¢ Eme picwofun 3iguc azacnewec: “No maren-naneo juhuc eebapagere a

manqarangere bine baron manapo i farine 3ine hacne bafuakopac. ’No
binege sawa manahuc manape farine mi ewec. Minecgac no nahac fisira
3ane fari-nanezi game honehuc zinuc manakopac: Jane dan binag hunptuc
sawa enarembin 3i ine manqarange & jujuhamoge izi bigege siricke-farekac.
#Dicfacge a kacqenefacge damen sac gore maio domahuc manqarangere
dan mana sakac eengopien janere manape 3erine ekac. * Wofun Anutuge e
mumbiankezo! Eki hacne Israe kikefunp mapjaun fofo sanan ejarehuc gore
maname sackewecte nic eebapa bianne a faretinkoa jowac-jopahuc
jucmura lIsraere eri nepeo raecguhuc npicwofun akendanguwec.” '°lguc
murd picwofun gol pemac-ticne 120 erd nana ba baziziwec eere wiac
bocjaha jamban & qana wiac furi sako racne tahac ewec. Seba marente
nokac wofun e gicwofun Salomo nana ba baziziwec eere wiac racnewec i
hahawicne jamban. Igucne sako i 3ahec moczi mocwac mi bafisiwec.

'"Erd wiac i sawa macne, Hiramte wokefac jage Ofiri marenkonec gol
baware jumbien jane kionjac bocjaha & qana wiac furi sako Ofiri maren-
konec bafisi jumbien wac. '?Eme Salomozi mume jac biagne i rohuc
Wofunte fic & e jahacne fic irec watun gacne bara gae hehe nic janere gita
kulele wiac bajarembin wac. Jac biapne inucne marac jaha mi bafisikicne &
mi honekicne & 3ahec wac iguc jaha mocwéac mi honembip.

*Eme nicwofup Salomozi Seba marepte nokac wofun e wiac anac
manard mufuawec sac i tahackehuc wiac gacne e jahac ricnezo mana-
suwec i 3uhuckecnewec. Eme e a kikefupfac-ticne jane faharera maren-
-jenicko risie rambin.

Salomo e monen mafa a 3ane bine sakohec juwec
(Bin I, 9: 13-24)

**Eme jara sac gol wiac Salomorao fisi jujec irec neméac i 660. '5Era i
abara gie bapa pic naren .garen ejumbien janere sahac taha erd Arabia
mérente npicwofun janere sahac taha & maren sonan janere sahac taha
monen bafisimbin i ira 3uhuckewec.

'*Eme nicwofun Salomozi mume gol ematauckekicnezi maro kacqene
200 bambin. Maro mocte gol raembin irec nemac 600. '” Era maro piticne
300 i.gol ematauckekicnezia bambin wac. Maro mocte gol raembin i
nemac-ticne 3 paon irec sac. Eme picwofunzi mume maro wiac i Lebanon
Katefic ira raembin. '®* Eme picwofunzi mume elefante 3unenezi eri nene
sako moc bara gol ematauckekicnezi fonpkembin. '*Eme nene e riri-ticne-
hec, ririre fenganne 6 fowec. Era nene irec rapenao ira bulimakao gizec
metd bakicne. Nenere ganepnao pifec & pifec ine me hehesin ba akic
ekicne, & irec ganennao laion hawari jajahec meta bakicne. 2° Eme laion
hawari 12 i riri feggangne 6 ira pifec & nifec raec-jopakicne. Uucman ira me
ira wiac igpucne moc mi bambin, aric kerengne. *' Jicwofun Salomore wain &
opa raqgac wiac sasawa i golzi bafarekicne, era Lebanon Kateficko ragac
wiac fowec i gol qaqacnezi bakicne. Salomozi juwec damen ira siliware
manapie wiac omane ewec. ?*?[Jicwofun e Tarasisi haeonec woke sako
jucnembin, jane npicwofun Hiram ere wokefac japehec maméac hawecko
jujumbien. Era Tarasisi haeonec woke jane jara 3 tarame sac fisihuc gol,
siliwa, elefante zune, mopki & wipe hawari bian bafisicne jumbien.

#Eme nicwofun Salomo e monen mafa sadko & mangqaraghec juhuc

maren sac npicwofun jurambin jane siric-jopa-farewec. 2*Ehame Anutuzi
manqéran tahackewecte nicne nicne jape Salomo honehuc manqarag-
-ticnere dan mananinte ejarewec. *Eme jarane jarane fisimbin sac jane
buc buc taha wiac-jenic bafisihuc ragac wiac siliwa a golzi bakicne, era
nagi qoruc & wiac asu bian, & nana ba baziziwec eere wiac erd becasic
dongi wiac.racne jumbien.

Salomozi becasic a keretac rome fisiwec
(Bin I, 1: 14-17; 9: 25-28)

26 Salomo e keretac & becés:cko rara pic hetuman-jopawec. E keretac 1
tausen 400 & becasicko rara nic 12 tausen jucnembin, eme i jane rocjopara
keretac jujure s&c hae inucnao raec-jopawec & gacne ine npicwofun e
jahacnehec Jerusalem haeo jumbin. 2’Eme pgicwofun e siliwa & gol i
Jerusalem haeo gana inucne kosa rdeme forawec & jamazac jac bocjaha
jamban rome fisira Sefela marepko kakikic jac forawec irec sac forawec.
**Erad - Salomo becasic bafisicnembig- i Aigita & Kue marenkonec.
Nicwofunte furi bapa nic jane Kue maren ira hacne furine bambin. ?° Ehuc
Aigita marepkonec keretac moc i siliwa monen 600-zi furine bambin, &
becésic moc irec furi ine siliwa monen 150 raembin. Eme Hiti a Siria
nicwofun jarepie jane wac janere meonec furine bambin.

Salomo e juju-ticne saqorewec

11 Dicwofun Salomo ere mapzi nokac jabane kecziguc janerao boc
domawec: Farao ota-ticne, Moabi nokac, Amon nokac, Edom gokag,
Sidon nokac & Hiti nokac. *Eme Wofunzi méarac jaha nicguru i janere Israe
nic 3iguc’jazawec: “Jane mannenic farepie nemufac-jenic janerao gqohotan-
3ipinte pone jangeraonec nokac mi rocjopanzepien a4 jane mana-jarepie
noneraonec nokac wac mi rocjopanzepien.” Salomo e ine nokac i janerao
hacne manticne raewec. *Eme nokacfac-ticne fekicne jumbin janere zare
700 & mamare jucnembin janere zare 300. Jane hacne manticne basifuc-
kembin. “Salomo e nicgizec ewec damen ira pokacfacne jape manticne
farepie nemu jabane japerao qohotahuc, mamac-ticne Dawidizi manticne
hacbuc Wofuntao raewec inuc jambag mi ewec. *Ehuc Sidonnic janere
nemu nokac 3arene Asitorete & Amonnic janere nemu repicne, 3anene
Milikom jahe kinan qajactewec. ®Era e Wofugnzi maname saqorewec wiac |
hécne ebac ehuc mamac-ticne Dawidizi Wofun bajape-hdmowec iguc mi
ewec. "Salomo e damen ira Jerusalem hae 3oan- wewefunaopec tiki moc
nekac ira Moabi japere nemu repicne 3a8nene Kemosi & Amonnic janere
nemu repicne 3anene Moleke jahere furu maren moc bafuawec wéc. *£ra
nokacfac-ticne jabane jarJe furu maren bafua-jarewec jaha. Eme gaqe
nemufac-jepic hosac asu & taha wiac rike-jare jumbien.
® Eme Salomo e Wofun Israere Anutu marac jaha arec jajahec fuacnewec
e manzi behewecte Wofunzi aaric manacnewec. ' Ehuc Salomo e nemu
jabane mi bajapec-jopaocte azécne-bipiehame sifu danticne mi regkewec:
'"Irec Wofunzi Salomo 3inpuc azadcnewec: “Go masi iguc ehuc 3azéafic &
dansanan-nane mutacne-garepo i mi sogapkemente no uucmange i gore
meonec batara-jambéankera kinannicge moc’ raicnepemu. '*E£rd mamacge

Dawidire era go juhante ipuc mi epemu. Mokagezi juocmu ere meonec ine
batarapemu. '*Era Dawidizi kipanpic-nane juwec-.a4- Jerusalem - hae
bawosaepo irec erd uucmarn sasawa i nokage mi jaoc rofarepemu, pgicguru

mocjaha mujarepe ere binefac junzepien.”

Salomo rasifac-ticne funkera fuambip

“Eme Wofunzi Edompic moc 3anene Hadadi ecneme Salomo rasi
rochewec. Hadadi e Edom marente nicwofun ere garikinkonec. '* Dawidi e
Edom marenko juhame momori micne Joabezi nic jopakicne ducjopaocte
fera Edom maregko nic sasawa gahamoc-jopawec. '*Joabe e Edom pic
sasawa gahamoc-jopa-fareocte e jahacne & Israe nic jane ijaha 3uhuckera
juhapie mosa 6 tarawec. '’ Eme Hadadi e damen ira motec piticnea juhuc
Edomnic tucne mamac-ticnere kinarn qaqafac janehec mamac wisera Aigita
marenko rambin. ** Jane Midian marenpkonec faharerd raku Paran marenko
fisimbin. Ehuc irecnec nic tucne jowac-jopapie raku Aigita. maregko
picwofuny Faraorao fisimbin. Eme eki fic & nana opa jarewec. Ehuc
zuhuckera maren mutara-jarewec. '*Erda Farao e Hadadire maname
sackewecte juku e jahacne nonan, nokac-wofun Tapenesi ere qo racneme
nonan-ticne rowec. *° Eme Tapanesi qoticnezi nokd moc rocnewec 3anene
Genubati. E Tapanesizi Faraore ficko gume jowac ecnewec. Ehame
Genubati e Faraore nokafac janehec Faraore ficko juwec. *' Juku Dawidizi
apa nosafac-ticne janerao zuhuckehuc hamowec a momori micne Joabe e
wac iguc jaha hamowec, Hadadi e bipe ipuc manard Farao 3inuc
azacnewec: “Mana-naretec faharera hae maren-naneo risiepe.” ??lguc
mume Faraozi dan 3zinuc batikiecnewec: “Go norao juhuc wemo wiac
pasakic, irec hae marengao racmurad manasukic?” Wiocneme muwec, “Mac
mana-naretec rape.”

1 Eljada noka-ticne Rezon e bombon-ticne, Zoba marente nicwofun
Hadadeze eraonec wisewec. Eme e hacne Anutuzi Salomore rasi jaha wac
rowosaewec. 2 E Dawidizi nic gahamoc-jopawec irec faicnao nic rocjopara
fnicne bajareme rasi fisi jumbien. Era Damasko haeo rara ira juhuc Re3on
e hae irec nicwofun akendannembin. 2° E Hadadizi sisipiric gie bawec irec
sac jaha ehuc Salomore damenko lsrae nic rasi ejarewec. Era e Israe pic
janere hawickewecte Siria marenko. nicwofun juwec.

26 Ehame Zereda haeonec Eferaim nic moc zanene Nebate ere noka
Jeroboam e Salomore kinannic juwec. Nepgoc-ticne e nokac hozec moc
zanene Zerua. Eme Jeroboam e wac iguc jaha picwofun Salomo rasi
ecnewec. 2’ E fupne 3inucte nicwofun rasi ecnewec: Salomo e huec sanan
33nene Milo bahuc mamac-ticne Dawidire hae irec sac babazicke-farewec.
¢ Jeroboam e gie bapa pic saric juwec. lrec Salomozi, picmotec e
30qachec, inuc honerd Josefere kikefunfac gie nemécne mujarekicne i
sonankeha baninte mucnewee. ** Ehame damen ira Jeroboam-e Jerusalem
haeonec rahame Silonic porofete Ahiazi hatao bafuawec. Ahia e paqi-ticne
qaricne moc heme hume juwec. Eme Ahia & Jeroboam jahe hatao buc
jupic. **Eme Ahia e nagi-ticne qaricne rojuwec i fareme bamban gaha
basuckeme dakane 12 ewec. *' lguc erd Jeroboam 3iguc azacnewec: “Go
dakanege 10 i roc. Israere Wofun Anutu-e 3inuc hacne mukac: ‘Manakic,
no Salomore uucman inguc hacne bafauckezo ekopac. Ehuc go picguru 10

459



11:31 DICWOFUN |

garepemu. *?Erd kinpannic-nane Dawidire erd & no nahac Israe nic gurune
gurune janeraonec Jerusalem hae bawosaepo irec erd e nicguru mocjaha
bajuzejec. ** E rapecnuhuc Sidonnic janere nemu nokac Asitorete & Moabi
nic janere nemu Kemosi & Amonnic janere nemu Milikom jane dape-
-jareekac. E mamac-ticne Dawidizi ewec irec sadc hata-naneoa juhuc nore
3ane faio wiac etipkehuc dansanan & mumutac danpnane mi sonankeekac
hacne. **Irec no uucman furu jaha mi jaoc ropemu. Kinannic-nane Dawidi
€ no nahac rowoséaehape sacmutac & dansanan-nane sonankewecte ere era
manacnehape juju damen-ticne foocmu sac micne bapa juocmu. 3No
uucman i noka-ticne jaoc rord go nicguru 10 garepemu. ** A poka-ticne e
ine picguru mocjaha racnepemu. Ehame Jerusalem haeo zane-nane foocte
rowosaepo hae ira hacne kinannic-nane Dawidi e tatamac focneha 3ane
mai-naneo juzejec. *’ Noni akendangupe go nic weni janere egarekac jane
ganen-jopahuc Israe guru npicwofun ejarezemec. **Go kinganpic-nane
Dawidizi ewec irec sac jaha ehuc wiac sasawa mutacne-garekopac i
renkera hata-naneo juhuc dansanan & sacmutac dannane sonankehuc nore
maio wiac tinpne ebac ecmuo ine no Dawidirao epo irec sac kikefupfacge
hume keten ejarepemu. Ehuc Israe kikefupn tahacgupemu. **Eme no irec
erd damen bembenne mac Dawidire qaricfac fific bacjopapemu.’” “°Eme
irec Salomozi Jeroboam qaocte hone jajapehuc juwec. Ehame Jeroboam e
fahare wisera Aigita marente nicwofun Sisaka erao ra juhame Salomo
hamoc damen-ticne maickewec.

Salomo hamowec
(Bin I, 9: 28-31)

* Salomozi wiac sasawa ebac ewec & manqaran-ticnere bina i Salomore
gie binan papia qizecko qarepke-farekicne. *?Salomo e Israe nic qanen-
-jopahuc Jerusalem haeo npicwofun juhame jara 40 tarawec. **Juku apa
nosaféac-ticne janerao 3zuhuckehuc hamome mamac-ticne Dawidire hae
gizecko duckembin. Ehame noka-ticne Rehoboamzi tucticne qara gicwofup
juwec.

Israe pic jane manrangen béfﬁambin
(Bin Il, 10: 1 — 11: 4)

12 Israe npic jape Rehoboam picwofun akendanneninte Sikem haeo
tumanne-farehapie Rehoboam e ira rawec. 2Ehame Nebate poka-ticne
Jeroboam e picwofun Salomoraonec wisera Aigita marepko rawecte ira
juhuc bine i manaréa Aigita marepkonec risiewec. *Eme jane dan raecnehuc
hefarembin. Eme Jeroboam & Israe nic sasawa jane Rehoboamtao fisira
dan- 3inuc muhuc azacnembin: * “Mamacgezi tagi bamamacke-narewec. irec
goki gie nemacne a tagi fai-nanecko fokac i baafecke-naretec kinan
gagarenanmu.” °Jane ipuc mupie dan 3iguc batikie-jarewec: ‘“PDone
rawinnera ra juhapie z0an gie bapa jahec & moc tarame norao mocwac
warenzepien.” Inuc jazame rawinnembin.
¢ Ehame picwofun Rehoboam e mamac-ticne Salomozi qéaricne juhame
nicqizec ere maio fua jumbien jane zipuc mu wioc ejarewec: “IJone nic
keci- jane danp weninuc batikie-jarepemu i sdcne nazan3zapin?” 7Ipuc wio-

460




NICWOFUN | 12:24

-jareme jane dan 3iguc batikiecnembin: “Go minecgac nic keci janere kinan
gaga ehuc kipan qajarera dan batikie-jarehuc dan biangne jazacmuo ine jane
gore kinan gaga era jurazihuc junipmu.” ® Eme Rehoboam e picqizec jane
dan &zacnembin i gasuahuc e jahacnehec fua sokac erad ere maio fua
jumbien nicmotec i jane mu indin ejarewec. ° Ehuc 3inuc wio-jarewec: “Nic
keci jane dan 3inuc nazambien: ‘Go mamacgezi fai-nanecko tagi bamacke-
huc raewec i baafecke-narec.” Eme irec okacne weniguc batikie-jarenante
mungopien?” '°Inuc wio-jareme e jahacnehec fua sokac embin nicmotec
jane 3inuc azacnembin: “‘Mamacgezi tagi bamaméacke-narewec a goki ine
baafecke-narezemec,” nic dan ipuc gazambien jape 3inuc jazazemec:
‘Memotec-nanere qafonne i mamac-nanere omban sirickekac. 't Mamac-
-nanezi tagi bamamacke-parewec a noni ine mocwéc fehuc bamamacke-
-narepemu; mamac-nane e nanaraczi batin-nopawec & noni ine omeqaqazi
batin-nopapemu.’”

2Nicwofun e, “3oan gie bapa jahec 4 moc tarame norao mocwac waren-
3epien,” ipuc jazame rawinnembinte Jeroboam & nic sasawa jane
Rehoboamtac mocwac fisimbin. '*Fisipie picwofun e picgizec jane dan
dzacnembin i gasuahuc dan 3ocnehec batikie-jarewec. '*Ehuc nicmotec
jane dan mutacnecnembin irec sacko jazahuc zinuc muwec: “Mamac-
-nanezi tagi bamamacke-parewec a noni ine mocwac fehuc bamamacke-
-narepemu; mamac-nane e panaraczi batin-nopawec & noni ine omeqaqazi
batin-nopapemu.” '*Dicwofun e nic janere dan mi manawec. Wiac i
Anutuzi Silonic Ahia ecneme Nebate noka-ticne Jeroboam dan azacnewec i
denkeme Wofuntaonec okacne fisiocte inuc fuawec.

'*Eme Israe pic jane picwofunzi dapjenic mi manawec i honera dan
3iguc batikiecnembin: “Nane Dawidihec 3uzuhuc-nanec moc fokac me?
Nane lIsaire nokarao wiac moc mi fonarekac.” “Ajoc, Israe picburen, nane
boze-nanec sac rafarenan. Dawidire qaricfac none ine nanacne garikinko
sawa 3ane finzepien.” Inuc muré Israe nic jane boze-jenic sac rawinnembin.
'"Ehame sifu Rehoboam e Israe nic Juda hae sac jurambin janere nicwofun
juwec. '* Juku nicwofun Rehoboam e kinan gaga nic janere sopan Adoram
soreme rame Israe nic jane ganazi hehamombin. Inuc epie nicwofun Reho-
boam e keretac-ticnao fera Jerusalem haeo wiseocte 3ocne farone ewec.
*lIsrae npic jane Dawidire garikinfac janere manrangen bafuambinzi
bafuahuc jungopien jaha. 2°Jane Jeroboamzi risiewec irec bine manara
tutumanko hefarepie fisime picwofun-jenic &kendannembin. Ehuc
janeraonec moczi moc Dawidire garikinfac janerao mi qohotawec, Juda
guru jane sawa janerao qohotambin.

**Eme Rehoboam e Jerusalem haeo fisira Juda kikefup a Benjamin
guruonec npic 3ikafac 180 tausen bawosdec-joparad Israe pic jopahuc
uucman i Salomo poka-ticne Rehoboam e jahacnao mocwac bérisieocte
hetuman-jopawec. *2 Ehame Anuture danzi kinannic-ticne Semajarao 3iguc
fuawec: **“Go Salomore nokd Juda picwofun Rehoboam a Juda a
Benjamin kikefun, erd pic nokac sasawa 3inuc jazac: 2¢‘Wofun e 3zinuc
mukac: None lIsrae pic soctofafac-nenic janehec qaqac eninte mi fenzepien.
Wiac 3i nore micte fuakac irec nic sasawa hae-nenic sac rawignenin.’” Irec
jane Wofupte dan manahuc irec sac hae-jepicko rambin.

Jeroboamzi Israe nic hehesicko jowac-jopawec

" #Eme Jeroboam e Eferaim tiki marenko Sikem hae bara ira juwec. Era
irecnec rard Penuele hae bawec. **Ehuc Jeroboam e mannezi 3inuc
manasuwec: “Uucmanzi Dawidire garikinfac janerao mocwac risieocmu ine.
*’Eme nic nokac 3i jane Jerusalem haeo Wofunte ufupko taha bazo
fenipmuo ine janere manzi fekicne-jenic Jude nicwofun Rehoboamtao
risieme no nuhuc erao mocwac gohotaninmu.” ?®Iguc mura nicwofun e
gacne janehec muc manac erd bulimakao motecne jajahec jahere hawari
golzi bawegc. Ehuc nic nokac zinuc jazawec: “None Jerusalem haeo damen
3ora fehuc jumbin i sackekac. O Israe pic, nemu jahec-nepic Aigita maren-
konec jowac-nopa wefupic 3i honec-jofanin.” 2 Ipuc murad moc i Bete haeo
heme domawec & moc ine Dan haeo heme domawec. *° Ehame nic pokac
jane moc Bete haeo domawec ira rambin & moc Dan haeo domawec ira
rambin, inuc epie saqorewec hacne. * Era wac furu marenko ufun bame
nerame pic nokac guruonec nic tucne taha bapa akendan-jopawec jane
Lewi guruonec macne. *2Era Jeroboam e mosa 8 irec 3o0an gie bapa 15 ira,
Juda marenko tiwa bazi fojujec, inucnea mume fuame alatao taha bazi
wiac rikewec. Wiac i Bete haeo ehuc e jahac bulimakao motecnere hawari
bacjofawec jahe taha bazi rike-jactewec. Ehuc e jahac Bete haeo maren
furu muwec ira taha bapa raec-jopa rawec. %°Era e jahac mosa
bawosaewec, mosa 8 irec 30an gie bapa 15 ira Bete haeo alata bawec ira
rawec. Ehuc lsrae nic japere tiwd bazi homban i mufiriera hosac asu
rikewec.

Jﬁda marenpkonec porofete moczi Jeroboam tutuc gacnewec

13 Jeroboam e hoséac &su rikeocte alata manfunnao domahame Anuture

nic moczi Wofunte micte Juda marenkonec Bete haeo fisiwec.
* Fisira Wofunte micte alatare dan muhuc keczinuc muwec: “O alata, alata,
Wotunzi gore 3inuc mukac: ‘Manakic, Dawidire garikingko motec moc
fuaocmu 3anene Josia. Eki hacne furu marente taha bapafac gorao hosac
asu rikeengopien jane gore faio rikec-jopame npic sieczi 3asepkeocmu.’”
*iguc murad 3oan ijaha 3uhuckera madan moc kecziguc muwec: “Wofunzi
madan keczinuc muwec: ‘Manakic, alata 3i hetatiehuc fainao 3afe fokac i
wac hopkezo.’” * Eme nicwofun Jeroboam e, Anuture piczi Bete haeo alata
newec irec dan owackehuc muwec i manara meticne faretipnehuc keczinuc
muwec: “Ror& basanankenin!” Inuc muhuc Anuture pictao meticne faretin-
kewec i rangenkeme fare suckeocte eipiewec. *Eme Anuture niczi Wofunte
micte: madan muwec irec sacko alatazi tatiewec a alata faio zafe fowec i
wac inuc jaha tatiewec. ®ipuc fuame nicwofun e Anuture nic 3inuc
azacnewec: “Go nore erd Wofun Anutuge mu bamirin ecnehuc numucnetec
menane mocwac biagkeoc.” Inuc mume Anuture nic e Wofuny wasickewec.
Wasickehame nicwofunte mezi mocwac biagkerd marac fowec irec sac
bafuawec. "Eme npicwofunzi Anuture nic hefarehuc muwec, “Nore ficko
rard ira nec domac enac, ehuc tofa bazu-garepe.” ®Eme Anuture piczi
nicwofun dan 3inuc batikiecnewec: “Go ficge dakane narezo mucmuo no
sifu ficgao mi hefapemu. Erd no hae maren zira nana opa mi napemu.
*Wofunzi dan zinuc hacne muhuc mutacne-narejec: ‘Go nana opa mi
nazemec; era wac hata waremec ijaha mi risiezemec.”” '**Eme irec e Bete

.haeo fisiocte rawec, hata ijaha mi risiehuc hata mocko rawec.

'"Eme Bete haeo porofete rangqa moc juwec. Ehame nokafacne jane
fisira Anuture npiczi Bete haeo wiac sasawa ebac ewec irec binan
bacnembin. Erd picwofun dan azacnewec i wac inguc jaha mamac-jenic
dzacnembin. '2Azacnepie mamac-jeniczi wio-jarera muwec, “E hata
wenigucpec rajec?” Iguc wio-jareme nokafacne jane, Juda marenkonec
Anuture pic fisiwec eki hata rawec i jautumbin. '*Jautupie nokafacne
jazard muwec, “Dongio sate henarenin.” lpuc mume sate hecnepie fera
rawec. ' Anuture pic bajapera raku borigjac mocte fupnao nehame bafuara
wiocnehuc muwec, “Anuture nic Juda maregkonec fisijec i go hacne me?”
Wiocneme muwec, “No hacne 3i.” *Ipuc mume azacnera muwec, “Nohec
ficko rara n&nd piticne nac.” "°lnpuc azacneme dan 3inuc batikiecnewec,
“No gohec mocwac sacne mi risiepemu, & maren 3ira nana opa wac mi
napemu. '"No 3ira n&nd opd mi napemurd me hata warepo ijaha mi
risiepemurd Wofunte danzi nazakac.” '*E iguc mume 3iguc &zacnewec:
“No wac go inucne porofete jukopac, ehame Wofunte micte anelo moczi
3inuc muhuc nazajec: ‘Go barisietec ficgao warera nana opa nazejec.’” Era
e iguc muhuc eatuckewec. '®Eatuckeme ehec ficticnao rard nana opa
nawec.

* Eme jahe teboo nehapire Wofunte danzi jowame risiepic porofete hae
rune erao fuawec. * Eme Anuture pic Juda marepgkonec fisiwec e owack-
ecnehuc muwec, “Wofun e zinuc mukac: ‘Wofun Anutugezi mutacne-
-garejec sacmutac i mi renkehuc ??risierd nand opa nakomec. Ehuc hae
maren 3ira wiac i mi ecmuréa dap 3inuc gazawec i qasuakomec: “Go nana
opa mi nazemec.” Irec ganqangezi mamacfacge janere 3anerugko mi
fozejec!’” **Eme nana napire tarame porofete jowame risiepic ere dongi
sate hecnewec. ** Eme porofete e rahame hatao laion moczi fisi bafuara
kihamowec. Kihamome gangan-ticne hatao foha dongi & laion jahe gatera
nitec a nifec domapic. ** Ehame nic jane hata ira fotdcnehuc qanqan hatao
fohame laionzi qaterd gajonne nifec domame honembin. Ehuc porofete
ranqazi hae juwec ira fisird nic dan binan ejarembin.

** Ehame hatao bérisiewec porofete eki dan i manara muwec, “I Anuture
nic Wofunte dan qatarajec e hacne. E Wofunzi dan azacnewec irec.sacko
laiontao raeme kisuc gasuckehuc kihamojec.” #"Iguc mura nokafacne 3ipuc
jazawec: “Dongio sate henarenin.” Mume iguc embin. **Eme e rara ganqan
hatao fome dongi & laion jahe nifec & pifec domahapire bafuawec. Era
laion e ganqéan i mi nawec & dongi wac ki gasuc wiac moc mi ecnewec.
** Eme porofete e Anuture nicte qanqéan i dongi faio raera ki songan ehuc
duckeninte haeo mocwéc barisiewec. *° Ehuc ganqan i e jahacne zanerugko
duckeré 3inuc muhuc kiombin: “Opon, goma-nanec.” *' Eme nic e duckera
nokafacne keczinuc muhuc jazawec: “Juku hamope Anuture gic ducken-
gopenen 3anerun ijaha ducnun3zepien; siec-nane i ere siec pifecnao raen-
3epien. **E Wofunte micte Bete haeo alata nekac & Samaria hae sac ira
furu marenko ufun nerakac irec danp muwec i juku jambomac fario
gafareocmu.” :

**Wiac iguc fuame Jeroboam e sifu hata-ticne hehesicnaonec moc mi
risiewec. E pic nokac guruonec nic tucne rocjopara furu marente taha bapa
mocwéac akendan-jopa rawec. Ehuc nic i me i gie irec sac embin jane
rocjoparé furu marente taha bapa akendan-jopawec hacne. ** Eme wiac izi

Jeroboam kikefunfac-ticne janerao hehesic ewecte marente faio juju-jenic
omaeocte sac ewec.

Ahiazi Jeroboamte findandang muwec
(Bin 1l, 12: 1-16) '

14 Eme damen ira Jeroboamte noka Abia e huc bawec. Eme Jero-

boamzi nonén-ticne azacnera muwec, “Ajoc, go hawarige hetikietec
nic jane honecgura, e Jeroboamte nonan inuc mi mana taranzepien; ehame
Silo haeo razemec. Manakic, noni nic nokac 3i ganen-jopapemura muwec,
porofete Ahia e hae ira hacne jukac. *Irec go poron 10 anacne gacne, era
banac 30po moc inuc rorad erao razemec. Eme eki motec 3i erao wemo
wiac fuaocmu i gazazejec.”

‘Eme Jeroboamte nonan e inuc erd fahare Silo haeo rara Ahiare ficko
fisiwec. Ahia e nicgizec jamban ewec, irec 3ape-ticne matepkeme sacne mi
fiwec. ®* Eme Wofunzi Ahia 3inuc azacnewec: “Manakic, Jeroboam nonan-
-ticne e nokéa-ticnere era go mu wioc egareocte fisikac. Noka-ticne e huc
bame fokac; irec go dan inuc a iguc batikiecnezemec.”

Eme nokac e fisird hawari-ticne hetikieme nokac moc tinac ewec. ® Ehuc
motacko fisime Ahiazi kike fanan-ticne manara muwec, “Jeroboam nonarn-
-ticne go wefuc. Go wemocte eeatucnukomec? No gore binedan nemacne
narekicne bajukopac. “Go rard Jeroboam azacnec, ‘Israere Wofun Anutu e
3inpuc mukac: “Noni hacne nic janeraonec bafaharecguhuc lsrae npicfac-
-nane janere micne bapa jucmura akendangupo. ® Ehuc uucman i Dawidire
garikinfac jowac rord go garepo. Go ine kinannic-nane Dawidizi sacmutac
dagnane renkerd manticnezi bajapecnuhuc 38ne mai-naneo wiac faretin
jaha ebac ewec irec s&c mi eekic. ° Ehuc gasoriera gore juwicnao juwarem-
bin jane siric-jopahuc hehesic repicne era nemu gacne bafuac-jopahuc qan
gagatac barad rapecnuhuc kimben bafua-nareekic. '°lrec go 3inpuc manac:
No kikefungao wiac repicne bafuahuc pic moczi jawa wiac 3ocko raeme
3aku 3atamireekac irec sac Israe kikefupkonec garikinfacge nic sasawa
ramban & ninginko fuakicne jane omaec-jopa-farepemu. ''Wofunzi
muwecte kikefungaonec haeo hamoninmu jane qato jane nacjopaninmu, &
gieo hamoninmu jane ine wipe jane nacjopanipmu.”’ '2lrec go faharera
ficgao rac. Eme haeo fisitec izia motec e hamoocmu. *Ehame Israe pic
jane ki mamakuc ehuc duckenipmu. Israere Wofun Anutuzi Jeroboamte
kikefupko e honeme sackekacte eki sawa 3anerunko foocmu. ¢ Era Wofun
e 3inuczia Israe nic janere picwofun moc &kendanneme eki Jeroboamte
kikefun omaec-jopaocmu. Erd damen 3i funkerad **mananzi saparac rome
girin qaekac irec sac Wofunzi Israe nic jopaocmu. Ehuc apa nosafac-jenic
maren jarewec, maren bian 3irecnec Israe nic unuc-jopaocmu. Jane Asera
nemuqén bahuc Wofun kimben bafuacnembinte batatiec-jopame Eufrata
opa ocninucnao sinsan gara juninmu. '*Jeroboam e hehesic bafuahuc
Israe nic ejareme hehesic jaha bafuambinte Wofunzi Israe nic rapec-jopa
sanankeocmu.”

'"Eme Jeroboam nponan-ticne e faharerd raku Tiriza haeo fisiwec. Era
ficmotacko fisihame izia motec e hamowec. '*Hamome Israe nic jane
Wofunzi kinannic-ticne porofete Ahiarao dan muwec irec sacko e duckehuc
ki mamakuc embin. '*Eme Jeroboamzi wiac sasawa ebac ewec a 3ika

gawec era gicwofun juwec irec binan i Israe nicwofun janere Binan Qahac
papia gizecko qarenke-farekicne. 2° Era Jeroboam e jara 22 picwofun juwec.
Eme e apa nosafacne janerao zuhuckehuc hamome noka-ticne Nadabazi
tucticne gara nicwofun juwec.

Rehoboamzi picwofun juwec

* Ehame Salomo noka-ticne Rehoboam e Juda marenko nicwofun juwec.
E jara 41 bazura fupkera ngicwofun ehuc Jerusalem haeo jara 17 juwec. Hae
i Wofun e jahac 3ane-ticne ira foocte Israe guru sasawa janeraonec
rowosaewec. Eme Rehoboam nengoc-ticne i Amon nokac, zanene Nama.
** Eme Juda kikefun jane Wofunte 3ane faio wiac repicne ehuc hehesic
embin i apa nosafac-jenic jane embin irec sac sirickera ehuc Wofun man-
bain ecnepie kimben-ticnere 30qac faharewec. *3Jane wac inguc jaha furu
maren & qanwatun & Asera nemuqan bara furu méarenko & jacsakore fupnao
herambin. 2 Era maren ira sasec nic wac juhuc boe sau gie bambin. Jane
wiac mamakacne ebac embin i Israe pic jane maren ira razininte Wofunzi
nic gurune gurune jopa japec ejarewec janere eebapa héacne.

**Eme Rehoboam e nicwofun jume jara memoc eha Aigita picwofun
Sisakazi Jerusalem hae rasi rocnehuc fisiwec. ¢ Ehuc Wofun ufup-ticnere
3enan & nicwofun ficticnere 3enan era wacwiac gacne sasawa i mamac
bawise-farewec. Era Salomo e golzi maro bawec i wac inuc jaha
bawisewec. ?"Ehame picwofury Rehoboam e irec okacne aen babaronzi
maro bard momori funfunfac-ticne janere micnefac nicwofun ficticnere
motac sonankehuc domambin jane jarewec. 22Eme nicwofun e Wofunte
ufunko razi jujec sac momori funfunfac-ticne jane maro i rora bajape
jumbien. Ehuc barisiera momori funfunfacne janacne ficko raepie nejujec.

** Eme Rehoboamzi wiac sasawa ebac ewec irec binan i Juda picwofun
janere Binan Qahac papia gizecko gérenke-farekicne. * Eme Rehoboam &
Jeroboam jaherao zikazi sueme sue fo wefuwec. **Juku Rehoboam e apa
nosafacne janerao 3uhuckehuc hamome jane fombigkoa Dawidire hae
gizecko duckembin. E nengoc-ticne i Amon nokac, 3anene Nama. Ehame
noka-ticne Abiamzi tucticne qara nicwofun juwec.

Abiamzi picwofun juwec
(Bin I, 13: 1-22) ‘

15 Nebatere noka Jeroboam e nicwofun jume jara 18 eha Abiamzi
fupkerd Judanic qanen-jopahuc nicwofun ewec. 2Ehuc Jerusalem
haeo jara jahec & moc juwec. E nengoc-ticne i Abisalomte ota, zanene
Maka. * Abiam e juwicnao mamac-ticnezi hehesic sasawa ebac ewec ijaha
bajapewec. Ehuc apa-ticne Dawidire manzi fowec irec sac Abiamte manzi
Wofun Anutu-ticnerao hacbuc jamban mi fowec. *Ehame ine sifu Wofun
Anutu-ticnezi Dawidire era Jerusalem haeo tatamac moc racnehuc ere
faicnao noka-ticne akendannewec, ehuc Jerusalem hae basanankewec.
* Dawidi e mi gasoriehuc juwec sac Wofunzi wiac sasawa mutacnecnewec i
3ane fai-ticnao ebac efarewec hacne. Mac, Hitinic Uriarao sawa wiac eme
sifuckewec. ®Abiam e juhame Rehoboam 3 Jeroboam jahe gagac ehuc
jupic. "Eme Abiamzi wiac sasawa ebac ewec irec binan i Juda nicwofun
janere Binan Qahac papia qizecko qérenke-farekicne. Eme Abiam &

Jeroboam jahe gagac ehuc jupic jaha. ®*Eme Abiam e apa nosafacne
janerao 3uhuckehuc hamome Dawidire hae gizecko duckembin. Ehame
noka-ticne Asazi tucticne gara nicwofun juwec.

Asazi nicwofun juwec
(Bin I, 14: 1-5; 15: 16-19)

*Jeroboam e Israe nic janere picwofun jume jara 20 eha Asazi funkera
Judagic qanen-jopahuc nicwofun ewec. '°Ehuc Jerusalem haeo jara 41
nicwofun juwec. E mimi-ticne i Abisalom ota-ticne, zanene Maka. "' Eme
Asa e apa-ticne Dawidizi ewec irec sac jaha ehuc Wofunte maio wiac
sasawa etinne-farewec. '*Ehuc maren ira sasec nic boe sau gie bahuc
jumbin jane barériec-jopawec, era mamac-ticnezi qan qaqatac barawec, i
wac .ipuc jaha bararie-farewec. '*Erd Asa e mimi-ticne Makazi Asera
nemure qan qagatac repicne bard bajuwecte eki pokac wofup mi juocte
barariewec wac. Ehuc qan qaqatac-ticne i hetac gatacnera Kidoron opao
rikewec. ' Era furu méaren ine mi barariewec. Era sifu manticne i hacbuc
jaha Wofuntao raeme fowec. '* Era e mamac-ticnere a e jahacne taha batiri-
kicne siliwa & gol & ragac wiac i bafisi Wofunte ufunko raewec.

Asa a Bephada jahe 3azafic epic
(Bin 11, 16: 1-14)

'*Asa a Israe picwofun Basa jahe jupic sac nonden-jekicko 3ika fuahuc
fowec. '" Eme Israe nicwofun Basa e Judanic rasi rojarehuc fera Rama hae
bawec. E nic i me i moczi Juda picwofun Asarao rac warec mi eninte ipuc
ewec. '* Eme Asa e Wofun ufun-ticnere kanonko a nicwofun ficte kanonpko
siliwa & gol gacne fowec i rora kinan qagafacne jarewec. Era Taberimonte
nokéa Siria nicwofun Benhada, Heziop nosa-ticne hacne, e Damasko haeo
juhame kinan qaqafacne dan 3zinuc jazahuc erao sorec-jopawec: ' “Mamac
jahec-nahec jaherao 3azafic fowec irec sadc nahac 3azafic moc bafuaze-
perec. lrec no bubiante wiac siliwa & go! rae-garekopac i honezemec. Era
go rara Israe pgicwofun Basahec 3azafic-nekic fokac i hetacnezemec. lpuc
etec no behecnuzejec.” *°lpuc mume Bephada e nicwofun. Asare dan
manara Israe hae rasi rojareninte momorifacne janere micne sorec-jopawec.
Eme jane rard hae 3inuc ro rauc embin: ljon, Dan, Abe-Bete-Maka, era
Kinerote méaren & Naftaii maren sasawa i mamac. * Eme Basa e bine i
manarad Rama hae bahuc juwec i beherd Tiriza haeo ra juwec. ** Ehame
nicwofun Asa e npic moc mi hetiric-jopahuc dan musaweme Juda maren
sacke-farewec. Eme jane Basazi Rama hae bahuc qana a katapa rome
fewec i ropie rawec. Rame pnicwofun Asa e wiac izi Benjamig marenko
Geba hae & Mizipa hae bawec. **Eme Asazi wiac sasawa ebac ewec &
tapiri-ticnere funne, era hae barawec irec binan i Juda nicwofun janere
Binan Qahac papia gizecko qgarenke-farekicne. Juku Asa e nicgizec jamban
ehame kike jahecne demba qawec. **Eme Asa e apa nosafacne janerao
3uhuckehuc hadmome jane fombinkoa apa-ticne Dawidire hae gizecko
duckembin. Ehame nokéa-ticne Josafatazi tucticne qara picwofun juwec.

Nadabazi nicwofun juwec

** Asa e Juda gicwofun jume jara jajahec eha Jeroboamte nokad Nadabazi
fupkera Israe nic ganen-jopahuc nicwofun juwec. Ehuc jara jajahec Israe
nicguru nicwofun ejarewec. 2¢ Erda mamac-ticnezi Israe nic ejareme hehesic
batuambin hata i bajapehuc Wofunte zane faio wiac mamakacne ewec.

*’Nadaba & Israe nic jane Filisa pic jagere hae moc 3anene Gibeton i
soméackehuc fohapie Isasa kikefunkonec Ahiare noka Basazi rasi rocnehuc
fisira gdhamowec. 2*Asa e Juda nicwofun jume jara jahec & moc eha
Basazi Nadaba gahamora ere okacne nicwofun ewec. *E picwofun ehuc
izia Wofunzi kinanpic-ticne Silo haeonec Ahiarao dan muwec irec sacko
Jeroboamte kikefu sasawa jopa-farewec. E wiac jujune moc mi
akic-jopahuc 3zengoma jopa miziewec hacne. **Wiac i Jeroboamzi hehesic
bafuahuc Israe nic ejareme ijaha embin irec mecne a Israere Wofung Anutu
aaric bafuacnewec irec era mamac inuc fuawec.

*'Eme Nadabazi wiac sasawa ebac ewec irec binan i Israe picwofun
janere Binan Qahac papia gizecko qéarenke-farekicne. 2Eme Asa & Israe
nicwofun Basa jahe jupic sac gagac ehuc jupic. ‘

Basazi npicwofun juwec

**Asa e Juda npicwofun jume jara jahec & moc eha Ahia noka-ticne
Basazi funkerd Israe pic janere nicwofun ehuc Tiriza haeo juwec. E
nicwofun juhame jara 24 tarawec. 3 E Jeroboamzi hata hehesicne atehuc
Israe nic ejareme hehesic jaha bafuambin i hacne bajapehuc Wofunte zane
faio wiac mamakacne ewec.

16 Eme irec Basare era. Wofupte danzi Hananire noka Jehurao 3zinuc

fuawec: 2“No rufemankonec bafaharecgura Israe picfac-nane janere
micne bapa jucmura akendangupo. Goki ine Jeroboamte hatao rahuc lsrae
nicfac-nane jane hehesic bafuapie hehesic-jegic izi no kimben bafua-
-nareocte gafen-jopamen. *Manakic, no Nebate noka-ticne Jeroboam ere
kikefun ejarepo irec sac jaha gore kikefun hetatiepemu. ¢ Eme Basa gore
kikefunkonec nic e me e haeo hamoocmu ere qanqgén i gato jane nan-
3epien a gore kikefupkonec jaha nic moc kateo me ira me ira hamoocmu
ere ganqan i wipe jane nanzepien.”

*Eme Basazi wiac sasawa ebac ewec a tapiri-ticnere funne i Israe
nicwofun janere Binan Qahac papia qizecko qarenke-farekicne. * Eme Basa
€ apa nosafac-ticne janerao zuhuckehuc hamome Tiriza haeo duckembipn.
Ehame nokéa-ticne Elazi tucticne qara picwofun juwec. "Eme Basa e Jero-
boamte kikefun janere sac jaha ehuc meticnezi wiac bafuawec ira qoho-
tahuc Wofunte 3zane faio wiac repicne ewec, ehuc kimben bafuacnewec a
Jeroboamte kikefunfac jopa miziewec, irec era e jahacne- & garikinfacne
janere dan i Wofupzi Hananire noka porofete Jehu ere micko mocwac
raewec.

Elazi nicwofun juwec

®Asa e Juda nicwofun jume jara 26 eha Basa noka-ticne Elazi fupkera
Israe nic janere nicwofun ehuc Tiriza haeo juwec. E nicwofun iuhame jara

jajahec tarawec. ° Ehame keretacfacne gacne irec micne kinan gaga-ticne
3imirizi doc bahuc rasi rocnewec. Eme Ela e Tiriza haeo ficte micne
Arazare ficko opa sanan nadku manne bibiriwawec. ' Ehame Jimirizi fisira
gahamora ere okacne nicwofun ewec. Wiac i Asazi Juda picwofun jume
jara 27 eha inuc fuawec.

1 3imiri e nicwofun eri neneo fupkerd pehuc izia Basare kikefun jopa-
-farewec. E Basare soctofafac me agofac-ticne janeraonec nic moc mi
akickewec. '?3imiri e iguc ehuc Wofunzi Basare dan porofete Jehure
micko raeme muwec irec sacko jopa miziewec hacne. '*Era i Basa & noka-
-ticne Ela jahe hehesic ehuc Israe nic ejarepire hehesic jaha bafuahuc qén
qgaqgatac bara Israere Wofun Anutu kimbepn bafuacnembin irec erad ipuc
fuawec. '*Eme Elazi wiac sasawa ebac ewec irec binan i Israe picwofun
janere Binan Qahac papia qizecko garenke-farekicne.

3imirizi picwofun juwec

s Asa e Juda picwofun jume jara 27 eha Jimirizi Tiriza haeo 30an gie
bapa 7 nicwofun juwec. Ehame momori guru jape Filisa pic janere hae
moc 3anene Gibeton i somackehuc teun atembin. '  Eme teupko momori
guru jumbin jape dan 3inuc mupie manambip: “3imiri e picwofun doc
bahuc gahamojec.” Dan inuc manard Israe pic jane damen ijaha teunkoa
momori jumbin janere micne 3anene Omiri e Israe picwofun &kendan-
nembin. '"Eme Omiri- & Israe nic jane Gibeton haeonec ferd Tiriza hae
soméackembin. ' Ehame 3imiri e hae rombin i honera picwofunte ficsananko
razira fic i 3oczi turunpkeme 3ahuc e jahacne mamac zahamowec. '* E hehe-
sic-ticne ebac ehuc Wofunte 3ane faio wiac mamakéacne erd Jeroboamte
hatao rawec, ehuc Israe nic ejareme hehesic bafuambin irec erd ‘iguc
fuacnewec. 2° Eme 3imirizi wiac sasawa ebac ewec & Ela doc bawec irec
binan i isfae picwofun janere Binan Qahac papia gizecko gérenke-farekicne.

Omirizi nicwofun juwec

2t Ehame lIsrae nic jane fauckerd guru jajahec embin: ic pokac dakane
jane Ginatire noka Tibani nicwofun dkendanneninte e bajapembin a dakane
moc jane ine Omiri bajapembin. ** Eme Omiri bajapembin jane Ginatire
noka Tibani bajapembin jane sanankerd bawahac-jopambin. Eme Tibanizi
hamome Omirizi picwofun ewec. * Eme Asa e Juda picwofun jume jara 31
ehame Omirizi funkera Israe nic janere gicwofun ewec. Erd picwofun gie
bahuc juhame jara 12 tarawec. Eme jara 6 i Tiriza haeo picwofun juwec.
24 Ehuc Samaria tiki i Semeriraonec siliwa monen nemac-ticne 200 izi furine
bawec. Era tiki ira hae sacsanan-ticnehec bawec irec 3ane i tiki rune
Semeri ere wase bahuc Samaria muwec.

20miri ‘e juwicnao picwofun juwarembin jane siric-jopahuc Wofunte
3ane faio wiac mamakacne ewec. *E Nebatere nokd Jeroboamzi hata
hehesicne atehuc Israe nic ejareme hehesic jaha bafuahuc qan qagatac-
-jeniczi Israere Wofun Anutu kimben béafuacnembin hehesic ijaha
bajapewec. ?” Eme Omirizi wiac sasawa ebac ewec a tapiri-ticnere fupne
jowatuwec irec binan i Israe picwofun janere Binan Qahac papia gizecko
qarenke-farekicne. ** Eme Omiri e apa nosafac-ticne janerao zuhuckehuc

hadmome Samaria haeo duckembin. Ehame noka-ticne Ahabazi tucticne
gara nicwofun juwec.

Ahabazi nicwofun juwec

**Asa e Juda picwofun jume jara 38 ehame Omiri noka-ticne Ahabazi
funkera Israe npic japere nicwofun ewec. Omiri goka-ticne Ahaba e inuc
ehuc jara 22 Samaria haeo juhuc Israe pic picwofun ejarewec. *° E juwicnao
nicwofu juwarembin jane siric-jopahuc Wofupte 3ape faio wiac
mamakacne ewec. *' Ehuc maname afeckeme Nebate poka-ticne Jero-
boamte hehesic hatao rawec. Ehuc Sidon picwofun Etebali ere ota, zanene
Isebe, e ponan-ticne rowec. Ehuc rara Baali nemu dapecnehuc kinan
qacnewec. **Erd Samaria haeo e jahac Baali nemure ufun bawec irec
mannao alata moc bawec. **E sueme sue wiac ipuc ehuc ere juwicnao
Israe nicwofun. juwefumbin janere sac jauruwec, ehuc Israere Wofury Anutu
kimben bafuacnewec. **E juhame Bete haeonec nic moc 3anene Hiele eki
Jeriko- hae bawec. Ehuc haesacte hobeten rdehame marac noka-ticne
Abiramzi hamowec, & sac batarahuc motac dkendagneme zahec noka-ticne
Segubuzi hamowec. Wiac i Nunte noka Josuazi Wofunte micdan muwec
irec sacko fuawec.

Eliazi 30an sanan qaocmu irec findandan muwec

17 Gileade marepko Tisibe hae newec irecnec nic moc 3anene Elia eki

.~ Ahaba 3iguc azacnewec: “Wofun Israere Anutu, mai-ticnao no doma-
kopac e jujambankekacte jarane jarane titikuc me hoe moc mi wahazejec.
Mac, noni mupe ine wahaocmu.” ?Ehame Wofunte danzi Eliarao 3iguc
fuawec: *“Méren 3i behera 30an wewefuopec rac, era opa pitic moc 3anene
Keriti, 30ag wewefunaonec ware Jordanko hukac, ira sonkezemec. *Opa i
fia nac ehuc juzemec, eme nana ine kaec kaec jane bafisi garehuc juninte
mupanke-jarepac.” *Eme e rahuc Wofunzi mutacnecnewec irec sacko
ewec: Ra opé pitic Keriti 30an wewefunaonec ware Jordanko hukac, ira
nec juc ewec. *Eme kaec kaec. jane furicte poron & qowi bafisi racnehuc
jumbin & opéa ine fia nac ehuc juwec. "Eme hae maren sac hoe moc mi
hewecte opa i piticne fofeku 3zickewec.

®Eme Wofunte dan moc ra bafuawec ine zinuc: *“Ajoc, fahare Zarefati
haeo rac, i Sidon irec hae pitic moc, erd ira nec juc ezemec. Manakic, no
hae irec nokac hozec moc nand gumecguocte mupankecnepac.” '°lguc
azacneme faharera Zarefati haeo rawec; rara haesac motacko fisira
honewec: Nokac hozec moc jac haharine nusehuc juwec. Eme wiracnera
muwec, “Opa moc ragacko fiara baware narec nape.”- ''Raha rahame
mocwac wirard muwec, “Poron dakane mac moc maméac bawarezemec.”
'?Eme dan zipuc batikiecnewec: “Wofup Anutugere maio mukopac, wiac
3akicne moc mi fonarekac, poron uucne kuzio nenarekac ine me mocjahazi
roronere sac, erd kirunko wokeman kasapne mac nekac, iguc sawa. 3ine
hacne 30c haharine nusekopac i ficko barard rugepe zame motec-nanehec
nahere poror rikepemu. Eme i sawa nara neku hamonacmu.”

'*Eme Eliazi azacnewec, “Mi hawicguoc, ficgao rard mukomec inuc
ezemec. Qanan ine nore poron piticne mac moc rikerd baware naretec

nazepac, ehame 3ahec motecgehec nahacne rike bamoc ezemec. '* Wofun,
Israe ere Anutu, e 3inuc mukac: Poron kuzio nekac i mi gosackeocmu, &
wokeman kirunko npekac i mi 3ickeocmu, tiwane nehuc jaha juhame
Wofunzi mume marenko hoe hezokac.” '*Eme e rard Eliazi muwec sac
ewec. Eme Elia mecne, nokac mecne a wiacfacne mecne, damen zora nana
mi basambin. '®Kuzio poron mi qosackewec & kirugko wokeman mi
sickewec, Wofunte dan Eliare mickonec wahawec i sanankewec hacne.

'"Eme irec faicnao npokac fic rune ere nokéa e huc bawec. Erd huc boc
nemackecneme jujunere sac mi ewec. '*Eme nokac e Elia 3inpuc muhuc
azacnewec: “O Anuture nic, go wemocte rasi enarekomec? Go kin bahac-
-nane- manasupemura & noka-nane ecnetec hamoocte fisimec hacne!”
'*lpuc mume Eliazi azacnewec, “[Jokage narec.” Ipuc murd nengoc-ticnere
gickonec rora ficman faic e jahac fohuc juwec ira bafera e jahacne fofoo
raeme fowec. ?°Fohame Wofun 3iguc muhuc  wasickewec: “O Wofun
Anutu-nane, no 3ira nokac hozec ehec jaba juhape go jambomac noka-
-ticne gahuc wiac qen bipinehec 3i bafuakomec.” ?'Inpuc murad motecte faio
arec jahec & moc waha foc fahac era zipuc muhuc Wofun wasickewec: “O
Wofun Anutu-nane, go motec 3irec gaqatadc mocwéac barisiec.” ?iguc
numume Wofunzi Eliare dan manawec. Ehame motecte qaqataczi mocwac
risieme qarewec. ?*Eme Eliazi motec rord ficman faic irecnec bawahara
nengoc-ticne racnehuc muwec, “Honekic, nokage jukac.” 2¢Eme nokaczi
Elia &zacnehuc muwec, “Go Anuture nic & micgao dan fokac i Wofunte dan
farine i minecgac mana tarakopac.”

Eliazi Ahabarao risiewec

18 Juku jara jahec & moc eha Wofunte danzi Eliarao 3iguc fuawec:

“Go rard Ahaba fuacnezemec. Eme mupe marenko hoe mocwac
heocmu.” ?lguc mume Elia e Ahaba fuacneocte rawec. Samaria marenko
ine roroc qangan jamban fuard fowec. *lrec Ahaba e ficticnere micne
Obadia hefarewec. Obadia e Wofun aran boc bacnehuc juwec. *Irec Isebezi
Wofunte porofetefac gahamoc-jopame Obadia e porofete 100 rocjopara
bafauc-jopame 50 guru jajahec epie gqand hawecko sopjopara nana opa
gumec-jopahuc juwec. *Eme Ahabazi Obadia 3zinuc azacnewec: “Nahac
maren sasawa opa zane a opawac forakac i ate-farezeperec. Ehuc kecqan
wiac moc bafuanacmuo ine becéasic & dongifac-nahec jane sipirickenzipinte
bafic-jopazeperec.” ®Inpuc mura maren atenicte bafauckepic, ehuc Ahaba e
nifec raha Obadiazi nifec rawec.

"Eme Obadia e hatao rahame Eliazi bafuawec. Bafuame Obadiazi hone
tarahuc 3ane maine marenko hetutuckerd muwec, ‘“Bombon-nane Elia, i go
gahac me?” 8 Wiocneme muwec, ‘Il no nahac hacne. Irec go rard bombonge
3inuc azacnec: ‘Manakic, Elia e fisijec.” ” °lguc mume Obadiazi muwec,
“Kinan qaqage no-wemo hehesic béafuapo irec Ahabazi nuocte ere meo
raecnukomec? '*Wofun Anutuge e jujambankekac, irec bombon-nanezi go
basacguninte nicguru me uucmarn ira me ira kinan sorec-jopawec. Sorec-
-jopame jane wio-jarepie mumbin, ‘E 3ira mi jukac.’ lguc mupie ine
nicwofunzi uucman me picguru i jane ejareme mi bafuacgumbin i mupan-
kembin. ' Eme go ine nore mukomec, ‘Go rard bombonge 3inuc azacnec:
“Elia e fisijec.”’ ' Eme no rahape izia Wofunte Marozi ira me ira wiac moc :
bacgu raocmu. Ehame no rard Ahaba azacnepe ware basacgu-bipiera  no

nuocmu. No ine qie-naneonectean Wofun aran bacne warehuc juekopac.
'* Era Isebezi Wofunte porofetefac gahamoc-jopame noni pic 100 rocjopara
bafauc-jopape 50 guru jajahec epie sopjopard nana opa gumec-jopahuc
jupo i bombog-nane go mi manamen me? '*Ehuc mukomec, ‘Go rara
bombonge 3iguc &zécnec: “Elia e fisijec.”’ Inpuc azacnepe e nuocmu!”
**lpuc mume Eliazi muwec, “No kinan gacnehuc juekopac Anutu Tapiri
Qunqasan Wofun e jujambankekacte mingecgac no nahac jamban Ahaba
fuacnepemu.” '®lpuc mume Obadiazi ra Ahaba bafuard azacnewec.
Azacneme Ahabazi Elia bafuaocte rawec.

'"Rara bafuara 3ipuc muhuc azacnewec: “Israe nic man basifuc ejareekic
go hacne me?” '®lpuc mume dan 3inuc batikiecnewec: “No Israe gic man
basifuc mi ejareekopac. Go & kikefunfacge none hacne Wofunte sacmutac
dan gasuahuc Baali nemu kinan gajarehuc Israe nic man basifuc ejareen-
gopien. "*lrec go dan raetec rame Israe nic sasawa jane Karamele tikio
tumannen3epien. Erd Baali nemure porofetefac 460 jane mecne 4 Asera
nemure porofetefac 400, Isebere teboo na&nd naengopien janpe mamac
fisinzepien.”

Eliazi Anuture funne bataninkewec

*Ipuc azacneme Ahabazi Israe pic sasawa janerao dan rdeme rawec.
Ehuc Karamele tikio porofete hetuman-jopawec. 2 Eme Elia e pic nokac
sasawa manfun-jenicko rara jaza muwec, “Ione ra qohota ware qohota eku
wezimucko behenigmu? Wofun e Anutu farine jukacko e bajapenin, me
Baali e nemu farine jukacko ine e bajapenin.” Mume npic nokac jane dan
moc mi batikiecnembin. **Eme Eliazi nic nokac ziguc jazawec: “Wofunte
porofete no mocjaha jamban hetirine jukopac, Baali porofetefac-ticne
jungopien ine 450. **None mupie bulimakao nicne jajahec narec-jofanin.
Eme jane janac moc rowosaera hezura dakane dakane 3ocfikio raenzepien,
ehuc 3oc ine gazepie mi 3azejec. Ehame no ine bulimakao moc i hezura
3ocfikio wac raepemu, ehuc 3oc wac gazepe mi zaocmu. 2* Ehame none
nemu-penicte 3ane wiranzepien & noni Anutu-nanere 3ane wirapemu. Eme
wenizi manara 3oc batikieme wahaocmu, ere Anutu me nemu farine jukac
muzo.” Inpuc mume nic npokac mamac sasawa mumbin, “Dan i biagne.”
**Eme Eliazi Baali porofetefacne jazawec, “Iope pic bocjaha, irec none
baniera bulimakao bawosaera bazawenin. Erd nemu-npenic 3ane-ticne wira
wawasic ecnenzepien, & 3oc ine mi qazenzepien.” ** Mume jane bulimakao
jarekicne i rord hezu bamoc embin, erd Baali 3ane-ticné wasickehuc
mumbin, “O Baali micnanecko roc.” | furicte fupkembinzi wirahuc juhapie
gunpitic ewec. Eme dapmarac moc mi fuawec, & moczi moc micjenicko
mi rowec. Jane ine alata bakicne i terin qahuc rareckehuc domambln.
*”Eme gunpitic maickeme Elia e mu &kebic ejarehuc muwec, “Samariera
wiranin me, wiac e nemu i! E mamanasu gie bahuc nekac mecne, me hata
pitic rajec, me hae mocko rajec jukac, me gun fokacte wiwickezo.”
** Mume jane owa ruruckembin, erd masi-jenic moc embin ine 3ika sage a
sanduzi sahac-jenic hetacnepie socjenic rucnewec. 2°Gun - pitic damen
jaurume mansifuc hawari ehuc domahapie owa giere taha bapa damen
bembenkewec. Eme sifu danpmarac moc mi fuawec, moczi micjenicko mi
rowec, moczi danjegic mi renkewec.

471



18:30 NICWOFUN |

* Eme Eliazi nic sasawa jazawec, “Noraopec warenin.” Mume eraopec
rafarembin. Eme Wofunte alata hetatiekicne i heqarerd bawec. ' Marac
jaha Wofunte dan Jakoborao ziguc fuawec: “3apege Israe muzo.” Eme
Israe hacne ere motecfac 12 japeraonec nic guru 12 fuambin 3are-jenicte
sac Eliazi gana 12 rowec. *?Rora gana izi Wofunte 3aneo alata moc bawec.
Era alata rareckehuc pare kacqene baratiehuc bawec. ** Tarame 3zocfiki.bara
bulimakao hefauckera daka bara 3zocfiki faio raewec. Erd muwec,
“Pake-neniczi opa fiara qowi bazio & zocko hesienin.” * Ehapie muwec,
“Mocwac enin.” Mume mocwac embin. Ehapie muwec, “Hariera epie arec
3 eoc.” Mume i wac embin. *®*Eme opazi alata rarec maéaren qaurucke-
-farehuc pare mamac bafusewec.

3% Eme owa gieo taha bajumbien damen i maickeme porofete Elia e ware
mai domara 3inuc muwec: “O Wofun, Abraham Isaka a Israe janere Anutu,
go Israe guruo Anutu jukic a no kinan gagage jukopac, ehuc wiac sasawa
3i gore micte ekopac irec funne minecgac bataninkezemec. 3’ Micnaneo
roc, o Wofun, micnaneo roc, eme nicguru 3i jane Wofun go Anutu jukic &
manjenic barisiekic i mana jangenken3zepien.” 3®lpuc muhame Wofunte
3ocbarun wahara taha gqowi & 30c & qanad a wandoc 3asenke-farewec &
pareo opa zakerenkewec. *°[)ic nokac sasawa jape wiac i honera marenko
qara 3ane mai-jenic hetutuckerd fohuc mumbin, “Wofup e Anutu farine,
Wofun e Anutu farine.” “°Eme Eliazi jazawec, “Ajoc, Baali porofetefacne
rocjopa-farenin, moczi moc mi wisezejec.” Mume rocjopambin. Eme Eliazi
Kison opao bacjopa hura ira gdhamoc-jopa-farewec.

Eliazi hoere numuwec

‘' Elia e inuc era Ahaba 3zinuc azacnewec: “No hoe wareme fanan
manakopacte go ferd nana opage nac.” 2lgpuc azdcneme Ahaba e nana opa
naocte fewec. Ehame Elia e Karamele tiki botannao fewec. Ferd waha
nehuc dapera gizec-ticne dien jahecne jahere nonondepko dundun hume
kumbenkewec. **lpuc erd kinannic-ticne 3iguc azacnewec: “Ajoc, go fera
haweckopec fic.” lpuc azacneme e ferd fihuc muwec: “No hawecko wiac
moc mi honekopac.” Inpuc mume Eliazi muwec, “Go mocwac fec wahac
etec arec 7 ezejec.” *“ Eme kinannic e arec 7 tataranao fera wahara 3inuc
azacnewec: “Manakic, karorac piticne mac nic mocte metape ingucne
hawecko fuakac.” Ipuc mume Eliazi muwec, “Hoezi Ahaba hebazickezacte
go ferd azacnetec keretac-ticne bazawierd huoc.” **Ehame damen mi
3zorahame karorac & manan jahe qazuckepire samban gapéare-fareme hoe
micsako hewec. Eme Ahaba e keretac-ticnao fera Jesere haeo risiewec.
s Fhame Wofunte tapirizi Elia baafeckeme umbika-ticne jomara Ahaba
sirickehuc gasackera Jesere haesac motacko babani fisiwec.

Eliazi wisera Horebe tikio rawec

1 Ahaba e Eliazi wiac sasawa ebac ewec & 3ikazi porofete gqahamoc-

-jopawec irec binan i Isebe bacne-farewec. 2Eme Isebe e kinannic
moczi Elia dan 3inuc azacneocte sorewec: “Go nic qahamoc-jopamecte
tomacko damen 3inpucne go wac gahamocguzo. lnuc mi egarenapmuo ine
janere okacne nemu jane no bazu-narenzepien.” *Eme Elia e hawickeme

juju-ticne pezickehuc faharerad raku Juda hae moc zanene Bere-Seba ira
fisird kinannic-ticne beheme npewec.

*Eme Elia e jahackoan maren burocnao 3oan mocjahare sac zuhuckera
rawec. Raku kasan kasan jac mocte funpnao waha newec. Ehuc hamoocte
3inuc muhuc numuwec: “3i sackekac. O Wofun, minecgac juju-nane
nowac roc. No mamacfac-nane janere sdc mi sirickekopac.” ®lguc mura
kasan kasan jac funpnao waha fowec. Fohame anelo moczi bauahuc
azacnerd muwec: “Go faharerd nana nac.” *Eme Elia e 3ane fira gizec
botan-ticnao poron moc qanao rikekicne & opad 30po moc iguc peme
honewec. Honera nana opa i nara mocwac waha fowec. ’Fohame anelozi
mocwac fisi bauahuc muwec, “Go faharera nana nac. Go iguc mi ecmuo
ine:hata raragezi boc nemacke-gareocmu.” ®lnuc azacneme faharera nana
opa nawec. Eme nana nawec izi basananpkeme Anuture tiki Horebe ira
fisiocte nafe z0an 40 rahuc juwec.

® Rahuc juku Horebe tikio gana hawec moc bafuara ira nec foc ewec.
Eme izia Anuture danzi fisicnewec. Ehuc 3inpuc azacnewec: “Elia, go 3ira
wemo bahuc jukic?” '* Eki muwec, “No Anutu Tapiri Qunqasan Wofun gore
erd 3ocne farone ehuc juekopac, i 3inucte: lsrae nicguru jane gohec
zazafic ekicne i behembin, alatage hetatiembin, porofetefacge 3ikazi
jopambin; eme no mocjaha hacne hetirine jukopac, ehame no wac juju-
-nane omaeocte giene bangopien.”

" Eme muwec, “Go waha fe tikio Wofun mai ecnerd domac.” Eme mi
Wofunzi fisi fotacnezejec i! Ine ganan manan qicwanzanne Wofun
baniecnehuc tiki gafauckewec & qorac henzannewec; era Wofun jahacne
mananko mi juwec. Manan fotacneha homen bawec; homen mannao
Wofunzi wac mi juwec. '?Homen ninipkeha 3ocbéarun fisiwec; Wofunzi ine
3ocmanko wac mi juwec. 3oc wiseha manan fanan ananacne mac fuawec.
3 Eliazi i manara 3ange maine naqi-ticnezi qofackera waha hawec motacko
domawec. Ehame marac fanan moc hazec-ticnao qaqazuwec, ine 3iguc
wiocnewec: “Elia, go 3zira wemo bahuc jukic?” '* Eme micnao rord muwec,
“No Anutu Tapiri Qunqasan Wofun, gore erd 3ocne farone i 3inucte ehuc
juekopac: Israe picguru jane gohec 3azafic ekicne i behembip, alatage
hetatiembin, porofetefacge 3ikazi jopambin, eme no mocjaha hetirine
jukopac, eha no wéc juju-nane omaeocte giene bangopien.”

s Eme Wofun e 3ipuc azacnewec: “Go hata waremeckoa maren burocnao
raku Damasko haeo fisizemec. Fisira Hazaele wokeman ruacnetec Siria pic
janere nicwofun ezejec. '¢ Erd Jehu, Nimisire noka, wokeman ruacnetec
Israe nic janere nicwofury ezejec, a Elisa, Safati ere poka, Abe-Mehola
haeonec, e wokeman ruacnetec gore tuc gqard porofete juzejec. '’ Eme pic -
gacne Hazaele 3ika-ticne wisecnenigmu jane Jehuzi jopazejec. A pic gacne
Jehu 3ika-ticne wisecneninmu jane Elisazi jopazejec. '*No ine sifu Israe
guru janere ukicne nicnokac 7000 Baali nemu diepzi mi hecnembin & e mi
muduckembin jane akic-jopape junipmu hacne.”

Elisa hefarekicne

'*lnpuc azacneme Elia e faharerad raku Safati noka-ticne Elisa e bulimakao
nicne 24 kion qeticke-jarerad ejareme mareng bafauckepie sonan-jopahuc
juha bafuawec. Era fotadcnehuc nagi-ticne wickeme Elisare faio fewec.
2 EFme Elisa e bulimakao behec-jopard Elia bajaperd gasackehuc muwec,

“Sifu mana-naretec rar2 nengoc mamac jahec-nane muduc-jofara ie ware
bajapecgupe.” Inuc mume Eliazi dan 3inuc batikiecnewec: “Go mocwaéc
risiec; erd no wiac egarepac irec manasuzemec.” 2'Inuc azacneme Elisa e
risiera bulimakao kiony hetara-jarera gahamoc-jopawec. Ehuc kion izia biuc-
-jeni¢ rikera nic jareme nambin. lguc erd faharerd Elia bajapehuc kime
bafic ecnewec.

Ahabazi Siria nic bawahac-jopawec

20 Siria nicwofun Benhada e momorifac-ticne sasawa hetuman-jopawec.
Eme nicwofun 32 jagehec becasic & keretac rocjopa-farera fe Samaria
hae soméackehuc 3ika gambin. 2 Ehuc haemanko Israe gicwofun Ahaba dan
3inuc azacneninte kinannic sorec-jopawec: “Benhada e 3inuc mukac:
s‘Siliwa & golge i nore; erd nonanfacge sahac hawari biap & naru motec-
facge jane wéac nore jaha.'” ‘lpuc mume lIsrae nicwofun e dan 3ipuc
batikiecnewec: “O nicwofun-nane, no nahacne mecne & wiacte wiac
sasawa fonarekac i gore.” ® Eme kinannic jane Israe nicwofuntao mocwaéc
risiera mumbin, “Benhada e 3inuc mukac: ‘No gorao 3ipuc muhuc dan
raepac: “Siliwa & gol, era nonanfacge a naru motecfdcge i no qikinne-
-narec.” ¢Erad no sifu tomacko damen 3inucne kinan gagafac-nane gorao
sorec-jopapemu. Eme jange go gahacne ficko & kinan gagafacge janere
ficko babasa gie bahuc wiac i me i hone ziziweekic i rord bawiseninpmu.’”
"Eme Israe nicwofun e maren rune sonan hefarec-joparad muwec, “jone
nic keci e imac-napoocte gie bakac i hone-hamonin. E ponanfac-nane a
naru motecfac-nane, erd siliwa a golnanere dan raeme wareme
manacnepac.” ®Ipuc mume sonan a nic nokac jane 3inuc azacnembin: “Go
hazec raera dangticne mi manac.” ¢lguc mupie Israe picwofunzi Benphada
kinannicfac-ticne 3iguc jazawec: “None nicwofun-nane dan 3inuc azacnen-
3epien: ‘Kinan gagage no wiac babani mumec i epemu & irec faicnao wiac
gacnere mukic i sacne mi epemu.’” Inuc jazame kinanpic jane mocwac
risiera bombon-jenic binan bacnembin. '*Eme Bephadazi Israe nicwofun
dan radecnehuc muwec, “Samaria maregko rufe fokac i picfac-nane sasawa
jane metape fufusuc ronigte sac eocmuo ine nemu jane okacne bafehuc
bazu-narenzepien.” ''Ilpuc mume lIsrae picwofunzi dan batikiecnehuc
muwec, “Dan zinuc fokac i manasucnenin: ‘IJic puripne moc e jahacnere
maname nic sahac fasachec sac mocjaha ekoperec mi ezejec.”” '* Ehame
Benhada e picwofun japehec bozeo opa sanan nahuc neku dan i manard
picfac-ticne jazara muwec, “Ajoc, dodoma-penic sacke-farenin.” Ipuc
mume jane hae i rasi rocnehuc dodoma-jenic sacke-farembin.

'3 Ehame porofete moczi Israe nicwofury Ahabare manfugko fisird muwec,
“Wofun e 3inuc mukac: ic guru dindin 3i honec-jopakomec me? Manakic,
no minecgac gore meo raec-jopa-farepemu; eme noni sawa Wofun jukopac
i go mana tarazemec.” "“Inuc mume Ahabazi muwec, “Weni janehec inuc
ecmu?” Mume muwec, “Waofung e 3zipuc mukac: Qahac sac irec maren
sonan janere kinan qaqafac janehec gie i bapemu.” Ipuc mume Ahabazi
muwec, “Eme mozi 3ika fupnkeocmu?” Wiome dan batikiecnehuc muwec,
“Goki.” '"*lgpuc mume Ahabazi gahac sac irec maren sonan janere kinan
gaqafac biric-jopame 3are-jenic 232 ewec. Ehame janere rapeo ine Israe*nic
sasawa biric-jopame 3are-jenic 7 tausen ewec.

'* Eme gunpiticko Benhada & 3ikare bafickembin, nicwofun 32 i jane
mamac bozeo opa sanan naku manpjenic bibiriwame nehapie Israe pic jane
haeonec wahambin. '” Qahac sac irec maren sonan janere kinan qagafac
jane baniembin. Eme Benhadazi ruc bapa nic sorec-jopawec jane risiera
3ipuc azacnembin: “fic jane haeonec wahangopien.” '*Iguc Aazacnepie
muwec, “Jane wamao warengopienko qéricne rocjopanin, me 3ikare
warengopienko qaricne jaha rocjopanin.” '

*Nic 3inuczi haeonec wahard rambin: Qahac sac irec maren sonan
janere kinan qagafac & momori guru moc jape bajapec-jopambin. 2° Ehuc
nic jane ru sac rasifac-jenic jopambin. Eme Siria pic jane wisepie Israe nic
jane japec-jopa rambing, a Siria picwofun Benhada e ine becasic nic
janehec becasic mocko ferd wisewec. 2'Wiseme Israe nicwofug e rara
becasic & keretacfac-jenic rocjopard Siria nic jopahuc ima samaki
bacjopawec.

22Inuc eme porofetezi Israe nicwofunte manfunko rara 3ipuc azacnewec:
“Go rard wiac weninuc ecmu i manasu biric ehuc habige rozemec. Siria
nicwofun e 3o0an damen fupkehame rasi fisi-gareocmu hacne.”

* Eme Siria nicwofun e kinan qaqgafacne jane 3zinuc muhuc azacnembin:
“Janere nemufac jane tikire nemu, irec jane boc siric-napombien. Nanac
wanenko janehec qagac enzepenen, ira ine jambomac siric-jopanangmu.
**Nanac 3inuc enzepenen: Nicwofun jane dodoma-jepickonec barariec-
-jopahuc janere akehoc momori jane micne raec-jopanzepenen. 2°Era
momori marac sipirickembin irec sac biric-jopanzepenen; era becasic kere-
tac marac bajumben irec sac jaha bazawiec-jopanzepenen, ehuc janehec
wanepko gaqac enzepenen. Nanac jambomac sanapkenanmu.” Eme dan-
jenic manara irec sac ewec.

** Eme 30ap damen fupkehame Benhada e Siria nic biric-jopara banie-
-jareme Israe nic janehec qaqac eninte Afeke haeo fembin. 2’ Eme Israe nic
jane wac iguc jaha birickehuc nana opa bamockera janeraopec rambin. Era
Israe pic jane nonin guru jajahec mac igucnezi teun atembin, & Siria nic
jane ine maren i sacke-farembin. 2 Ehame Anuture nic moczi lIsrae nic-
wofuntao fisird 3inuc azacnewec: “Wofun e zipuc mukac: ‘Siria nic jane,
“Wofun e tikire nemu, e wanente nemu aricne,” inuc mumbinte no guru
dindin 3i megao raec-jopa-farepemu. Inuc epe, noni sawa Wofun jukopac i
mana tarazemec.'” ** Eme jane pifec & nifec teun atera fohapie 30an gie
bapa 7 tarawec. Ehame 30an gie bapa namba 7 ira zika batacnehuc lIsrae
nic jane Siria momori kikezi rara 100 tausen 30an mocjahao jopambip.
** Jopapie gacne jumbin jane wiserd Afeke haeo razimbin. Ehame haesaczi
randinkera waha nic 27 tausen jumbin jane imac-jopawec.

Benhada e wéac iguc jaha wiserd haeoa razira ficman 3azanigko
sopkewec. °*' Ehame kinan gaqafacne jage &zacnerd mumbin: “Manakic,
Israe kikefun janere nicwofunfac jape nicwofun buuruc-jenichec, inuc
manaengopenen. Irec nanidc maten qonankerd qizec-nanecko repa
gafisehuc Israe picwofuntao ranan, e akic-napoocmu mecne.” 32 lpuc mura
maten qonankera qizec-jenicko repa gafisembin, ehuc Israe picwofuntao
rara 3ipuc mumbin: “Kinan gagage Benhada e akickecmura mukac.” Iguc
mupie Ahabazi muwec, “Héac, jukac jaha me? E qoméa-nane i.” * Eme pic
jane dan i me i moc fuame mananzepenen muhuc hazec rarae domambinte
dan i manara izia okacne batikiecnehuc mumbin: “O jambomac Benhada e

gomage.” Inuc mupie muwec, “Ra jowa warenin.” Eme Benhadazi erao
fisime ecneme keretacko fewec. **Fera Ahaba dang 3inuc azacnewec:
“Mamac-nanezi mamacge hae jaoc rowec i mocwac barisiepemu. Eme go
mamac-nanezi Samaria haeo ewec irec sac ehuc nareqn garen eere toma
fuaocte Damasko hae turunne rord basanankezemec.” E inuc mume
Ahabazi muwec, “No dan mukomec irec era behecgupe racmu.” lguc mura
ehec 343afic moc erd beheme rawec.

ss Ehame porofete janere motecfac janeraonec nic moc Wofunzi esoc
gafen ecneme ago-ticne 3inuc azacnewec: “Nuc.” lguc mume pic e
gatarawec. *¢ Ipuc eme 3iguc azacnewec: “Go Wofunte dan mi renkemecte
no behecnurd rahantec izia laionzi kihamocguocmu.” Eme nic e rahame
izia laionzi bafuard kihamowec. °'Ehame porofete e nic moc bafuara
muwec, “Nuc.” Inuc mume nic e 3apa ga ima ecnewec. 8 Eme porofete e
3ane maine fonkeme hawari-ticne hetikieme ra hatao picwofun wonecke-
wec. ** Ehame nicwofunzi fotacneme wiracnehuc muwec, “Kingan qagage
no 3ikamanko jambarn razipac. Ehame momori moczi nic moc norao jowa
fisira 3inuc mujec: ‘Nic 3i sonankezemec, € sifuckeocmuo ine goki ere
akehoc hamocmu, me arictac eme ine siliwa monen nemac-ticne wan
raecmu.’ *°Eme kinan qaqage no konkopkehuc rarac wawarec -ehape
wisejec.” Ipuc mume lsrae picwofunzi 3ipuc azacnewec: “Go gahac biac
mutarakicte dange inuc hacne mutarazo.” *'lguc muhame porofete e 3ane
mai-ticnao fon fowec i barun jaha firuewec. Inuc eme Israe nicwofun e biac
3iguc 3anitawec: E porofete moc. *2 Zapitame 3iguc azacnewec: “Wofun e
zinpuc mukac: ‘Noni nic hamocte bine bawoséaepo i megaonec behetec
rajec, irec ere okacne goki hamocmu a picfacne janere okacne gore picfac
jane hamoningmu.’” ** Ipuc azacneme Israe picwofun e aarickeme danemac
raku Samaria hae-ticnao fisiwec.

Jufure 3ika fuawec

21 Jesere haeo nic moc juwec 3anene Naboti, ere wain giezi Samaria
picwofunp Ahabare hae maren nifecnao fowec. ?lrec 3oan mocko
Ahabazi Naboti 3iguc azacnewec: “Wain giege i nore fic heririn fokacte
naretec ira mon3zan gie bazepac. Ehuc noni irec okacne wain gie biapne
moc garezepac, me manatec sackeme irec furine monen garezepac.” * Inuc
mume Nabotizi Ahaba dan 3inguc batikiecnewec: “No apa nosafac-nane
japere huhure wiac i mi garepemura Wofunte maio mupankekopac.”
+ Jesere nic Nabotizi dan inpuc azadcneme Ahaba e aarickeme danemac
ficticnao fewec. Naboti e ziguc hacne muwec: “No apa nosafac-nane
janere huhure wiac i mi garepemu.” Eme Ahaba e nana opa qikinnera fofo-
-ticnao waha rarape fowec.

s Ename nonan-ticne Isebezi igickera wiocnehuc muwec, “Go wemocte
aariczi mangao fusucmara foha nana mi nakomec?” ¢Wiocneme 3iguc
azacnewec: “No Jesere nic Naboti 4zacnehuc 3inuc mupac: ‘Go wain giege
gikinne-naretec furine bazepac; me manatec sackeocmuo ine irec okacne
wain gie jaha moc garezepac.’ Eme e dan 3inuc hacne barisie-narejec: ‘No
wain gie-nane mi garepemu.’” ’Iguc mume nonan-ticne Isebezi 3ziguc
azacnewec: “Goki Israe nic rauc-jopara mi jukic me? Ajoc, go faharera
nana nara buge mategkeoc. Eme no Jesere nic Naboti ere wain gie i sacne
garepemu.”

*lpuc mura Isebe e Ahabare okacne papia qéarepkerd ere 3aneoa
basanankehuc sopan & nic fekicne Nabotihec hae-ticnao jumbin janerao
raeme rawec. ° Papiao dan 3inuc garenpkewec: “3oan moc batirihuc Naboti
ecnepie nic nokac janere nondenko nene mamai ira nezejec. '*Eme ere
nifecnao ine pic repicne jajahec ejactepie nehuc 3inuc muhuc fupne-ticne
muzepirec: ‘Go Anutu & picwofun musorin-jofamen.’ Inuc mupire jowa rard
ganazi hehamonzepien.” ' Eme sopan a nic fekicne Nabotihec hae ira
jumbin jane Isebezi dan raewec irec sac embin. Dan i papia rae-jarewec ira
qaregke-farewec. '? Eme jane 3oan moc batirira Naboti ecnepie pic nokac
janere pondenko mai jaha newec. '* Ehame nic repicne jajahec jahe fisira
Nabotire nifecnao waha nepic. Ehuc nic nokac janere 3ane faio Nabotire
funne 3inuc mupic: “Naboti e Anutu a nicwofun musorin-jofawec.” Jahe
inuc mupire rord hae sahao bahurd qanazi hehamombin. '*Iguc era
Iseberao dan 3inuc raepie rawec: “Naboti e ganazi hehamokicne.”

"*Eme Isebe e Naboti ganazi hehamokicne dan i manara izia Ahaba
3inuc azacnewec: “Ajoc, go Jesere nic Naboti ere wain gie monenzi furine
bazo mutec qatarawec i ro rauc ec. E mi jukac, e hamojec hacne.” '* Eme
Ahaba e Nabotizi hamowec irec bine manara izia Jesere nic Nabotire wain
gie i hura ro rauc eocte faharewec.

'"Ehame Wofunte danzi Tisibe pic Elia erao zinuc fuawec: '8 “Ajoc, go
faharerad hu Israe nicwofun Ahaba Samaria haeo jukac e igickec. Manakic,
e Nabotire wain gie ro rauc eocte ira rajec jukac. '°Erd 3inguc azacnezemec:
‘Wofup e 3ipuc mukac: “Go marer rune gahamohuc maren-ticne wac
mamac romen me?”’ Erd zuhuckera 3ziguc azacnezemec: ‘Wofun e 3iguc
mukac: “Nabotire soc wahame gato jane apurumbingkoa juku gore soc
wahame apurun3zepien wac.”’”

*lpuc mume Ahabazi Elia dan 3iguc azacnewec: “O rasi-nane, goki
bafuacnukomec me?” Mume dan ziguc batikiecnewec: “Go gahac Wofunte
34ne faio wiac mamakacne ecmura irec fenenko femente bafuacgukopac.
' Manakic, no wiac repicne bafua-garepemu. Ehuc ofangura gicfacge
rambanko me ninginko jujune jane lsrae guruonec béararan-jopa-farepemu.
*2 Erd no aaric bafua-narehuc Israe nic ejaretec hehesic bafuambin irec era
kikefunfacge jane Nebatere noka Jeroboamte kikefup & Ahia poka-ticne
Basare kikefup ejarepo irec sac jaha ejarepemu hacne. **Era Wofunzi
Isebere wac 3inuc muwec: ‘Qato jane Jesere hae mannaoa Isebe nafarenin-
mu.’ ** Era nicfacge janeraonec i me i haeo hamopie qato jage nacjopanip-
mu & nicfacge i me i kateo hamopie wipe jane nacjopanigmu.”

** Ahaba e ponan-ticne Isebezi qafenkeme Wofunte zane faio wiac
mamakécne eocte irec fenenko fewec e igucne moc mi juwec. 2* E Wofunzi
Israe nic janere 3ane faio Amori nic jopa japec ejarewec jane ehuc jumbin
irec sac wiac repic gapicne ehuc qan qaqatac janerao sipke-jambankewec.

*’Eme Ahaba e dan i manarad naqi qoruc-ticne basuckera maten qonan-
kewec, era nana sowa juhuc matenheckoan foc faharec ewec. E inuc ehuc
rume rume juwec. ** Ehame Wofunte danzi Tisibe pic Eliarao 3inuc fuawec:
¥ “Go Ahabazi nore maio rume-jambankekac i honekomec me? E nore
maio rume-jambankekacte ere damenko wiac repicne i mi bafuapemu. Juku
ine noka-ticnere damenko kikefunfacne janerac wiac repicne bafuapemu.”

Mikajazi Ahaba a Josafata jahere findandan muwec
(Bin Il, 18: 1-34)

22 Siria nic a Israe nic jane jara jahec & moc rarasi tamiric jumbin.
2 Juku jara jahec @ moc eha Juda npicwofun Josafatazi Israe nicwofun-
tao wahawec. ®Eme Israe nicwofunzi kipan gagafacne jazara muwec,
“Ramoti-Gileade hae i nanacne hae i none manangopien me? Eme nanac
Siria nicwofunte meonec mi roro mac inuc nininkerd junapmu me?” “Iguc
murd Josafata 3inuc wiocnewec: “Go Ramoti-Gileade haeo 3ika gazo
mamac ranacmu me?” lguc mume Josafatazi Israe picwofun dang 3ipuc
batikiecnewec: “Wiac sasawa fonarekac i gore bine jaha; no nahacne
mecne, nicfac-nane mecne & becasicfac-nane mecne nane gore hacne.”

s Josafatazi ipuc murd Israe nicwofun 3ipuc &zédcnewec: “Qanan
Wofuntaonec dan manazore mu wioc ezemec.” ®Inpuc mume Israe nicwofun
e porofete 400 heririn hetuman-jopara 3inuc wio-jarewec: “No Ramoti-
-Gileade haeo 3ika gazo rapemu me behepemu?” E inuc wiome jane 3inuc
azacnembin: “Séacne rac, Wofunzi megao raeocmu.” 7Jane inguc mupie
Josafatazi muwec, “3ira Wofunte porofete moc jungopienko janerao wac
mu wioc moc enzapen me?” ®lguc mume Israe nicwofunzi Josafata 3iguc
azacnewec: “3ira pgic moc jukac e Imilare nokd 3anene Mikaja, erao
mupene eki sacne Wofun mu wioc ecneocmu. Era ine no ere takicnuekac;
e nore findandan bianne moc mi muhuc wiac saqocnere sawa muekac.”
Inuc mume Josafatazi muwec, “Iicwofun go inuc mac mi muc.” °Iguc
mume Israe gicwofun e micne moc hefarera 3inuc azacnewec: “Go picpac
jaha rard Imila poka-ticne Mikaja jowa warec.” '"Eme lIsrae picwofun a
Juda nicwofun Josafata jahe Samaria haere sacmotacko picwofun paqi-
-jekichec eri nene-jekicko nehapire porofete jane manfun-jekicko domahuc
findandanp mumbin. '' Ehame Kenanare noka Zedekia e jahac aenzi zune
bafarera muwec, “Wofun e zinuc mukac: ‘Wiac 3ipucnezi Siria nic sacne
hecjopaku hemiziec-jopaninmu.’” '?Eme porofete jane ijaha mufarehuc
mumbin, “Ajoc, Ramoti-Gileade haeo rarad apac 3eri bafuac. Wofunzi hae i
nicwofup gore meo raeocmu.”

13Eme kinagnic Mikaja jowaocte rawec e ra fisird 3ipuc azacnewec:
“Manakic, porofete japere danzi sac mocjaha efareme nicwofuntao
biankekac. Irec gore danzi janere dante sac jaha ehame mutec sackezejec.”
“|guc mume Mikajazi muwec, “Wofun e jujambankekacte dan nazaekac
sac jamban mupemu.” '*lnpuc murd picwofuntao fisime npicwofunzi 3iguc
azacnewec: “Mikaja, nane 3ika ganante Ramoti-Gileade haeo rananmu me
behenagmu?” Inuc mume dang 3inuc batikiecnewec: “Go rard anac 3eri
bafuac; Wofunzi hae i gore meo raeocmu.” '®Ipuc mume npicwofunzi
azacnera muwec, “Goki dan burec mi ehuc Wofunte 3aneo dan farinea
nazacmura damen bocjaha gazaekopac.” '"E iguc mume Mikajazi 3inuc
muhuc azacnewec: “No Israe nic honec-jopape lama sonan tamiric igucne
tikio sian siperec gambin. Iguc epie Wofunzi keczinuc muwec: ‘Nic 3i jane
bomborn tamiric; irec wamao hae-jegic sac risienzepien.’” '*Mikaja e iguc
mume lIsrae nicwofunzi Josafata dan keczinpuc muhuc azacnewec: “E nore
findandan bianne moc mi muhuc wiac saqocnere sawa muekac i mi
gazapac me?” '* Ilpuc mume Mikajazi muwec, “3i ine Wofunte dag manac:
No Wofun e eri nene-ticnao neme honehape sambanko guru dindin jage
gajonne pifec & nifec doma rambin. 2° Ehame Wofunzi muwec, ‘Mozi Ahaba

doc bame rara- Ramoti-Gileade haeo 3ikao fera hamoocmu?’ Eme moczi
dan moc muwec & moczi moc muwec. *' Ehame maro moczi fuard Wofunte
maio domahuc muwec, ‘Noni doc bapemu.” ??lguc mume Wofunzi
wiocnerad muwec, ‘Wemo wiaczi doc bacmu? Mume muwec, ‘No fuara
porofetefacne janere micko eeatuc maro moc epemu.” Mume Wofunzi
muwec, ‘Goki hacne doc batec farinehec ezejec, irec fuara inuc ec.’ 22 Eme |,
irec 3inuc manac: Wofunzi porofetefacge 3i janere micko eeatuc maro moc
rdewec. E gorao wiac repicne fuaocte mupangkewec hacne.”

% puc mume Kenana noka-ticne Zedekiazi Mikajare manfupko rara
maucnao gahuc muwec, “Wofunte maro e go dan gazaocte noraonec
weninuc jaha gorao fajec?” ?*Eme Mikajazi muwec, ‘“Manakic, go
sonkezore ficman 3a83zaninko razicmu damen ira 3ane farigezi honecmu.”
26 |nuc mume Israe gicwofunzi muwec, “Ajoc, Mikaja rora hae 3irec maren
sonan Amon & nicwofunte noka Joasi jaherao baranin. ?” Ehuc 3zipuc mun-
3epien: ‘Nicwofun e keczinuc mukac: “Nic 3i kapacwaru ficko raera nana
afecne mac gumehuc juhapie sahac furu risiezepac.”’” *®*Igpuc mume Mi-
kajazi muwec, “Go sahac furu risiecmu me macne irec danp moc Wofunzi
nore micko mi rdewec.” Ipuc mura 3zuhuckerd muwec, “lic pokac sasawa
none dang i mananin!”

2Eme Israe pgicwofun & Juda nicwofup Josafata jahe Ramoti-Gileade
haeo rapic. * Ehuc Israe nicwofunzi Josafata azacnera muwec. “No hawari-
-nane hetikiera 3ikao rapemu & goki ine nicwofun nagige rojuzemec.” Iguc
mura Israe nicwofun e hawari-ticne hetikiewec. Eme 3ikao rambin. ' Eme
Siria nicwofun e keretacfac-ticne janere micne 32 jane 3inuc jazawec:
“Done nic fekicne wahakicne mi jopahuc Israe nicwofun e sawa gan-
3epien.” *2Eme keretacte micne jane Josafata honeréa mumbin, “E héacne
Israe nicwofun.” Inuc mura risierd e qazo ehapie Josafatazi owackewec.
3 Owackeme keretacte micne jane e Israe picwofun méacne, i hone tarard
rapeckera rambin. 3**Ehame npic moczi tepe-ticne &parehuc kosa
gatacnekopac muhuc Israe nicwofun e becsahac & amecfon 3uzuhuc-
-jekicko muruwec. Murume keretac gurinp bapa-ticne éazacnera muwec,

3ikanic

“Ajoc, keretac batikiera zikaonec bacnu rac, no biac 3apa murucnungopien
hacrie.” % Eme 3oan ira 3ikazi boc qarankewec a nicwofun e ine keretac-
-ticnao dopeckehapie Siria nic honec-jopahuc neku nafeme hamowec.
Ehame murumbin irec soczi keretac rurumanko -waha rahuc fowec.
* Ehame 3zoan netarazo eme momori janerao wiwira moc 3ziguc fuawec:
“Ajoc, nic sasawa hae maren-nenic sac rafarenin!”

*”Eme nicwofup e hamome Samaria haeo bafisira duckembin. ** Ehuc
keretac i Samaria haeo opa 3zakan fowec ira 3urepie gato jane socticne
apurumbin. Ehame wéac sasec nokac jane ijaha ruambin. Wiac i Wofunzi
dan muwec irec sacko fuawec. **Eme Ahabazi wiac sasawa ebac ewec a
fic erinehec bawec, erd hae sasawa barawec irec binan i Israe nicwofun
janere Binan Qahac papia gizecko qarenke-farekicne. “° Eme Ahaba e apa
nosafacne janerao zuhuckehuc hamome nokéa-ticne Ahagziazi tucticne qara
nicwofun juwec.

Josafatazi nicwofury juwec
(Bin I, 20: 31-37)

‘" Ahaba e Israe nicwofup jume jara jahec & jahec eha Asare noka
Josafatazi fupkerd Juda nicwofun ewec. *?Josafata e jara-ticne 35 bazura
nicwofun gie funkewec, erd Jerusalem haeo bahuc juhame jara 25 tarawec.
E nengoc-ticne i Silehire ota, 3anene Azuba. ** Josafata e mamac-ticne Asa
ere kike hata bajapewec. Ehuc moc mi gasoriehuc Wofunte 3ane faio wiac
sasawa eme sacke-farewec. Era ine furu marer i mi bararie-farekicnere pic
nokac jape furu marenko taha bazi 4 hosac asu i rikehuc jumbin jaha.
“ Josafata e Israe picwofuphec wama qagac epic wac.

*> Josafatazi wiac sasawa ebac ewec & tapiri-ticnere funne jowatuwec a
3ika gawec irec binan i Juda nicwofun janere Binan Qahac papia gizecko
qarenke-farekicne. “¢ Mamac-ticnere damenko boe sau nic 3anzanne jumbin
i jane eki hacne maren irecnec japec-jopawec.

*7 Edom marenko nicwofury moc mi juwec, nicwofun mefaro-ticnezi sawa
juwec. ** Eme Josafata e Tarasisi haeonec woke jane Ofiri haeo rara gol
roninte sorec-jopawec. Erd ine woke jane Ezion-Gebe haeo ganzanne-
-farembinte mi rambin. ‘“°*Eme Ahaba npoka-ticne Ahagziazi Josafata
keczinuc muhuc azacnewec: “Nore kigan qaqafac jane sifu gore kinan
gagaféc janehec wokeo ranzepien.” Inuc muhuc azacneme Josafata e dan
i manara mi afeckewec. *° Juku Josafata e apa posafacne janerao 3uhuc-
kehuc hamome jane fombinkoa apa-ticne Dawidire hae gizecko duckembip.
Ehame noka-ticne Joramzi tucticne gara gicwofun juwec.

Aha3ziazi picwofun juwec

%' Josafata Juda nicwofun jume jara 17 eha Ahaba noka-ticne Ahagziazi
funkerad nicwofun ehuc Samaria haeo juwec. Ehuc jara jajahec Israe pic
janere picwofun juwec. *2E nengoc mamac jahec-ticne jahere kike hata
bajapehuc Wofunte zane faio wiac mamakacne ewec. Ehuc Nebate noka-
-ticne Jeroboamzi Israe npic ejareme hehesic bafuambin, hehesic i wac
bajapewec. ** Erd Baali nemu kingan gacnehuc dapecnewec. Ehuc mamac-
-ticnezi hata sasawa atewec i bajape-farehuc Israere Wofug Anutu kimben
bafuacnewec.

